
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Xususan, kuni kecha Oliy Majlis 
Senati Kengashining Sirdaryo viloyatida 
bo‘lib o‘tgan navbatdagi sayyor majlisida 
parlament nazorati doirasida o‘tkazilgan 
o‘rganish natijalari atroflicha muhokama 
qilindi.

Majlisni Oliy Majlis Senati Raisi 
Tanzila Norboyeva olib bordi.

Qayd etilganidek, Sirdaryo viloyati 
hududlarini ijtimoiy-iqtisodiy rivojlantirish 

Senator va hayot

Muammo va kamchiliklarni bartaraf etishga 
qaratilgan takliflar ilgari surildi

Ma’lumki, Oliy Majlis Senati tomonidan respublika hududlarini ijtimoiy-
iqtisodiy rivojlantirish bo‘yicha qabul qilingan dasturlar ijrosi hamda 
joylardagi muammoli masalalar va ularni hal etishda ijro organlari amalga 
oshirayotgan ishlar doimiy ravishda o‘rganib kelinmoqda. 

Samimiy muloqotlar sirdaryoliklarni 
yangi marralar sari ilhomlantirmoqda

16-17-fevral kunlari Oliy Majlis Senati Raisi Tanzila Norboyeva 
Sirdaryo viloyatining Guliston, Boyovut, Mirzaobod tumanlari hamda 
Guliston, Shirin va Yangiyer shaharlaridagi sog‘liqni saqlash va 
ta’lim muassasalari, iqtisodiyot obyektlari hamda mahallalarda bo‘lib, 
aholi vakillari va mahalliy Kengashlar deputatlari bilan bevosita 
muloqotlar o‘tkazdi.

Yangi tahrirdagi O‘zbekiston Respublikasi 
Konstitutsiyasi hamda “O‘zbekiston — 2030” 
strategiyasining qabul qilinishi milliy qonunchilikni 
takomillashtirish, qonun ijodkorligi jarayoni sifati 
va samaradorligini oshirish, to‘g‘ridan-to‘g‘ri amal 
qiladigan qonunlarni qabul qilish amaliyotini 
kengaytirish, shuningdek, huquqiy tartibga 
solish barqarorligini ta’minlash bo‘yicha bir qator 
vazifalarni kun tartibiga qo‘ymoqda.

“O‘zbekiston — 2030” strategiyasining norma 
ijodkorligi faoliyatining islohotlar bilan uyg‘unligini 

Turkman xalq in ing ulug‘  farzandi 
Maxtumquli Firog‘iy nafaqat turkiy xalqlar, 
ayni paytda jahon adabiyoti va madaniyati 
tarixida alohida o‘rin egallagan atoqli shoir va 
mutafakkirdir.

Hassos so‘z san’atkorining chuqur 
gumanizm bilan sug‘orilgan asarlari mard va 
matonatli, mehnatkash turkman xalqining ezgu 
qadriyatlari va oliyjanob fazilatlarini tarannum 
etishi, hamisha xalq bilan hamdard bo‘lishga, 
turli millat va elatlar o‘rtasida o‘zaro ahillik 
va hamjihatlik rishtalarini mustahkamlashga 

O‘zbekiston Respublikasi Prezidentining

QONUNLARNING IJTIMOIY MUNOSABATLARNI TARTIBGA 
SOLISHDAGI ROLINI HAMDA NORMA IJODKORLIGI 
JARAYONI SIFATINI YANADA OSHIRISH BO‘YICHA 

QO‘SHIMCHA CHORA-TADBIRLAR TO‘G‘RISIDA 
ta’minlash va davlat huquqiy siyosatining 
institutsional asoslarini rivojlantirish bo‘yicha 
maqsadiga erishish, shuningdek, qonunlarning 
ijtimoiy munosabatlarni tartibga solishdagi rolini 
yanada oshirish, shu jumladan, ulardagi huquqiy 
bo‘shliqlarni to‘ldirish va havolaki normalarni 
amalga oshirish yuzasidan aniq chora-tadbirlarni 
belgilash hamda huquqni qo‘llash amaliyotining bir 
xilligini ta’minlash maqsadida:

(Davomi 2-betda).

BUYUK TURKMAN SHOIRI VA MUTAFAKKIRI 
MAXTUMQULI FIROG‘IY TAVALLUDINING 

300-YILLIGINI KENG NISHONLASH TO‘G‘RISIDA

(Davomi 2-betda).

dasturlarini amalga oshirish borasida 
qator natijalarga erishilgan.

Jumladan, o‘tgan yilda yalpi hududiy 
mahsulot hajmi 5,9 foiz, sanoatda — 
7,1, qishloq xo‘jaligida — 6,4, xizmatlar 
ko‘rsatishda — 10,9, qurilishda 7,9 
foiz o‘sgan. Aholi jon boshiga YaHM 
hajmi 23,8 mln. so‘mni va o‘sish sur’ati  
3,8 foizni tashkil etgan. 3

Muzokaralar avvalida Hukumat Raisi 
o‘rinbosari Denis Manturov davlatimiz rahbariga 
Rossiya Federatsiyasi Prezidenti Vladimir 
Putinning salomi va eng ezgu tilaklarini yetkazdi.

O‘zbekiston Prezidentining 2023-yil 5 — 
7-oktabr kunlari Rossiyaga rasmiy tashrifi 
yakunida savdo-iqtisodiy hamkorlik bo‘yicha 
erishilgan kelishuvlar va qabul qilingan bitimlarni 
amalga oshirish masalalari ko‘rib chiqildi.

Uchrashuvda ikk i  tomonlama tovar 
ayirboshlash hajmi o‘tgan yil yakunlariga ko‘ra 
6,6 foizga oshgani mamnuniyat bilan qayd etildi. 
Sanoat, energetika, transport, metallurgiya, 
kimyo, farmatsevtika va boshqa tarmoqlarda 
qo‘shma loyihalar amalga oshirilmoqda. 
2023-yilda bo‘l ib o‘tgan Hukumatlararo 
komissiya yig‘ilishlari, hududlar, ta’lim va 
tibbiyot forumlarining samarali natijalari yuksak 
baholandi.

O‘zaro savdoning o‘sish sur’atlarini davom 
ettirish, kooperatsiya loyihalarini, shu jumladan, 
joriy yilning aprel oyida Toshkent shahrida 
uchinchi bor o‘tkaziladigan “Innoprom. Markaziy 
Osiyo” xalqaro sanoat ko‘rgazmasi negizida 
yanada ilgari surish muhimligiga alohida e’tibor 
qaratildi.

O‘zA.

Bu haqda shu yil yanvarda 
makroiqtisodiy barqarorlik tahlili 
bo‘yicha o‘tgan videoselektor 
yig‘ i l ishida topshiriq beri lgan 
edi. Unga muvofiq  hududlarda 
ishga solinmagan qo‘shimcha 
imkoniyatlar, tadbirkorlarning 
muammo va takliflari o‘rganildi.

M a s a l a n ,  Q a s h q a d a r y o 
viloyatidagi Mirishkor kanaliga 
qo‘shimcha nasos va lotoklar 
o‘rnatish orqali Qarshi tumanida 600 
gektar yerni o‘zlashtirish mumkin. 
Bu kastor loviyasi yetishtirib, uning 
moyini ishlab chiqarish, 1 ming 
400 kishining bandligini ta’minlash 
imkonini beradi.

Ayr im sanoat  zona lar ida 
infratuzilma quvvatini yaxshilash 
zarur. Shu maqsadda joriy yilda 
budjetdan 1,5 trillion so‘m ajratilishi 
belgilangan. Buning natijasida 
mazkur zonalarning jozibadorligi 
oshib, korxonalar faoliyati kengayadi 
va ish o‘rinlari ko‘payadi.

Sanoat korxonalariga yaqin 
bo‘sh maydonlarda quyosh panellari 

HUDUDLARDAGI ISHGA 
SOLINMAGAN IMKONIYATLAR 

TAHLIL QILINDI
Prezident Shavkat Mirziyoyev 19-fevral kuni 

hududlarda iqtisodiy o‘sishni ta’minlash, past 
quvvatda ishlayotgan korxonalarni qo‘llab-

quvvatlashga oid takliflar taqdimoti bilan tanishdi.

Ma’lumki, joriy yilning 12 — 
17-fevral  kunlar i  Samarqand 
shahr ida  BMTn ing  Yovvoy i 
hayvonlarning ko‘chib yuruvchi 
t u r l a r i n i  s a q l a b  q o l i s h g a 
do i r  konvens iyas i  tomon la r 
konferensiyasining 14-yig‘ilishi 
(COP-14) bo‘lib o‘tdi. Unda 130 dan 
ortiq davlatlardan 2 mingga yaqin 
ishtirokchilar qatnashdi.

Tadbi r  yakunlar i  bo ‘y icha 
Konvensiyaga a’zo davlat lar 
tomonidan ijroga qaratilishi uchun 
2024 — 2032-yillarga mo‘ljallangan 
Yovvoyi hayvonlarning ko‘chib 
yuruvchi turlari bo‘yicha Samarqand 
strategik rejasi tasdiqlandi. Ekologik 
bog‘liqlik bo‘yicha global hamkorlik 
(GPEC) tashabbusi ishga tushirildi.

O‘zbekiston BMT konvensiyasiga 
2024 — 2026-yillar uchun prezident 
sifatida saylandi. Toshkent shahrida 
Xalqaro tabiatni muhofaza qilish 
i t t i foqi  ( IUCN)ning Markaziy 
Osiyodagi  i l k  vako la txonas i 
ochildi. Shuningdek, BMT Atrof-
muhit dasturining O‘zbekistonda 
vakolatxonasini ochish bo‘yicha 
kelishuvga erishildi.

J a h o n  b a n k i  b i l a n 
hamkorlikda Markaziy Osiyoda 
6 ta transchegaraviy muhofaza 
etiladigan tabiiy hududni barpo 
etishga qaratilgan loyihani amalga 
oshirishga kelishildi. Markaziy Osiyo 
davlatlari va xalqaro tashkilotlar 
o‘rtasida qator hujjatlar imzolandi.

D a v l a t i m i z  r a h b a r i  b u 
sohadagi hamkorl ikni  davom 
ettirib, O‘zbekistonning harakatlar 
rejasini va yangi grant loyihalarini 
ishlab chiqish, xalqaro ekologiya 
tashkilotlari va konvensiya bosh 
qarorgohida soha xodimlarining 
malakasini  oshir ish bo‘y icha 
ko‘rsatmalar berdi.

Taqdimotda “O‘zbekistonda 
barqaror o‘rmon landshaftlarini 
tiklash” loyihasi haqida ham axborot 
berildi.

Xalqaro taraqqiyot uyushmasi 
ishtirokidagi ushbu loyihaning 
umumiy q iymat i  205 mi l l ion 
dollardan ziyod bo‘lib, 6 yil davomida 
amalga oshiriladi. Bu mablag‘ 
o‘rmonlar hududini kengaytirish, 
o‘rmon xo‘jaliklari moddiy-texnika 
bazasini mustahkamlash, barqaror 
boshqaruvni joriy etish, ekoturizm 
infratuzilmasini rivojlantirish kabi 
maqsadlarga yo‘naltiriladi.

Xususan, o‘rmonlarni tiklash 
va muhofaza qilishda innovatsion 
boshqaruv tizimi hamda axborot 
texnologiyalar i  jor iy qi l inadi. 
Degradatsiyaga uchragan o‘rmon 
yerlari tiklanadi. Chegaradosh 
hududlardagi landshaftni tiklash 
bo‘yicha qo‘shni davlatlar bilan 
hamkorlik rivojlantiriladi.

Bularning natijasida, jumladan, 

ATROF-MUHITNI ASRASH VA 
CHIQINDILARNI BOSHQARISHGA OID 

LOYIHALAR TAQDIMOT QILINDI
Prezident Shavkat Mirziyoyev ekologiya va atrof-
muhitni muhofaza qilish borasidagi ishlar hamda 

kelgusi rejalarga oid taqdimot bilan tanishdi.

Qonunchilik palatasi fraksiyalarida

DOLZARB MASALALAR FAOLLIK BILAN KO‘RIB CHIQILDI
Siyosiy partiyalarning Oliy Majlis Qonunchilik palatasidagi  

fraksiyalarining yig‘ilishlari bo‘lib o‘tdi. Ularda quyi palataning navbatdagi 
majlisi kun tartibiga kiritilishi rejalashtirilayotgan bir qator qonun loyihalari 
ko‘rib chiqildi. 

175 ming gektar o‘rmonlar va 38 
ming gektar yaylovlarni qayta tiklash, 
19 ming gektarda agroo‘rmon va 5 
ming gektarda sanoatbop o‘rmonlar 
barpo etish, 63 kilometr eko-yo‘laklar 
tashkil qilish ko‘zda tutilgan.

Joriy yil 4-yanvarda O‘zbekiston 
Respub l ikas i  Prez ident in ing 
“Chiqindilarni boshqarish tizimini 
takomil lasht i r ish va ularning 
ekologik vaziyatga salbiy ta’sirini 
kamaytirish bo‘yicha chora-tadbirlar 
to‘g‘risida”gi Farmoni qabul qilingan 
edi. Taqdimotda mazkur Farmon 
ijrosi doirasida qilinayotgan ishlar 
haqida ham axborot berildi.

Yurtimizda yiliga o‘rtacha 6,8 
million tonna maishiy chiqindi hosil 
bo‘ladi. So‘nggi yillarda sanitar 
tozalash xizmati bilan qamrab olingan 
mahallalar soni 90 foizdan oshdi. 
Lekin chiqindilarni qayta ishlash 
darajasi yuqori emas. Hozirda 
bunday korxonalar 313 ta xolos.

Prezident Farmonida bunday 
faoliyatni yanada rag‘batlantirish 
choralari belgilangan. Jumladan, 
2024-yil 1-iyundan boshlab maishiy 
chiqindilar tarkibidagi ikkilamchi 
xomashyoni realizatsiya qilish 
faqat birja orqali amalga oshiriladi. 
Chiqindilarni “qayta ishlanadigan”, 
“qayta ishlanmaydigan” va “oziq-
ovqat” toifalariga ajratgan holda 
yig‘ish tashkil etiladi. Chiqindilarni 
yig‘ish va qayta ishlash sohasida 
xususiy sheriklik rivojlantiriladi.

Chiqindilarni belgilanmagan 
joylarga tashlaganlik uchun jarima 
miqdorini oshirish, chiqindi tashlab 
ketilgan joyni tozalash va olib 
chiqib ketish majburiyatini belgilash 
choralari kuchaytirilmoqda.

Shuningdek, taqdimotda maishiy 
chiqindi poligonlarini optimizatsiya 
qilish, chiqindilardan mahsulot ishlab 
chiqaruvchi korxonalar tashkil etish 
masalalari muhokama qilindi.

Xususan, chiqindi poligonlarini 
investitsiyalar kiritishga jozibador 
q i l ish uchun u larn ing bufer 
hududlariga maxsus iqtisodiy 
zonalar  re j imin i  jor iy  e t ish, 
chiqindilarni yoqish orqali elektr 
energiyasi hamda organik usulda 
o‘g‘itlar ishlab chiqarish korxonalarini 
tashkil etish bo‘yicha yangi tizim 
yo‘lga qo‘yiladi. Ushbu yangi tizim 
bo‘yicha birinchi pilot loyiha Andijon 
viloyatida amalga oshiriladi.

Jumladan, Andijon tumanida 13 
million dollar investitsiya evaziga 
organik chiqindidan 100 ming 
tonna o‘g‘it, Asakada chiqindidan 
yiliga 2 million kilovatt-soat elektr 
ishlab chiqaradigan loyihalar ishga 
tushir i l ishi rejalashtir i lmoqda. 
Kelgusida ushbu Andijon tajribasi 
yurtimizning boshqa hududlarida 
ham tatbiq etiladi.

O‘zA.

o‘rnatib, ularga qo‘shimcha energiya 
yetkazib berish hamda tizimdagi 
yuklamani yengillatish imkoniyati 
bor.

O ‘zbek is ton  Respub l ikas i 
Prezidentining Farmon va qarorlari 
bilan taqdim etilgan soliq va bojxona 
imtiyozlari korxonalar faoliyatiga 
ijobiy ta’sir qilgan. Masalan, tekstil 
uchun bo‘yoq importida bojxona 
imtiyozi qo‘llanilgani hisobiga trikotaj 
mato, ko‘ylak, kostyum-shim tannarxi 
arzonlashgan. Taqdimotda ushbu 
imtiyozlar muddatini uzaytirish orqali 
erishilgan natijalarni mustahkamlash 
maqsadga muvofiqligi qayd etildi.

Davlatimiz rahbari bu takliflarni 
ma’qu l lab,  teg ish l i  me’yor iy 
hujjatlarni takomillashtirish bo‘yicha 
ko‘rsatmalar berdi. Mutasaddilarga 
barcha 208 ta tuman va shaharning 
“o‘sish nuqtalari”ni aniqlash, aholi 
daromadlarini oshirishga qaratilgan 
loyihalar tayyorlash vazifasi qo‘yildi. 

qaratilgan mazmun-mohiyati bilan barchamiz, 
ayniqsa, yoshlarimiz uchun ibrat namunasidir.

Bu yil nufuzli xalqaro tashkilot — 
UNESCO rahnamoligida Maxtumquli Firog‘iy 
tavalludining 300-yillik qutlug‘ yubiley sanasi 
dunyo miqyosida keng nishonlanayotgani ham 
shoir adabiy merosi jahon so‘z san’atining 
bebaho xazinasiga aylanib, insoniyatning 
ma’naviy olamini yuksaltirishga xizmat qilib 
kelayotganidan dalolat beradi.

Bugun aholi sog‘lig‘ini saqlash, 
sa lomat l ig in i  mustahkamlash 
davlatimizning ijtimoiy yo‘nalishda 
amalga oshirayotgan islohotlarining 
ustuvor yo‘nalishiga aylangan. 
Bunda, albatta, sog‘lom turmush 
tarzini targ‘ib etish va ommaviy 
sportni rivojlantirish muhim vosita 
sanaladi. Senat Raisi viloyatga 

amaliy tashrifini Guliston shahrida 
xotin-qizlar o‘rtasida o‘tkazilgan 
velomarafonda ishtirok etish bilan 
boshladi.

Mazkur musobaqa shahardagi 
I. Karimov va Guliston ko‘chalari 
bo‘ylab tashkil etilib, ishtirokchilar 
qariyb 3 ki lometr l ik masofani 
velosipedda bosib o‘tdi.

Mehnat jamoalar i ,  mahal la 
ayollari va uy bekalari o‘rtasida 
bo‘l ib o‘tgan ushbu bellashuv 
g‘oliblarini taqdirlash marosimida 
Senat Raisi, O‘zbekiston velosiped 
sporti federatsiyasi raisi Tanzila 
Norboyeva bugungi kunda yurtimizda 
sportga berilayotgan e’tibor, uning 
ommaviyligini oshirish davlat siyosati 
darajasiga ko‘tarilganligi, chekka-
chekka hududlarda ham jahon 
andozalariga to‘la mos keladigan 
sport inshootlari barpo etilib, aholi 
ixtiyoriga topshirilayotgani, ayollarimiz 
bundan unumli foydalangan holda 
muntazam jismoniy tarbiya bilan 
faol shug‘ullanishi va buni o‘z 
mahallalarida ham doimo targ‘ib 
qilishlari lozimligini ta’kidlab 
o‘tdi.

Keng qamrovli 
ishlarga fidoyilik bilan 

yondashiladi
Tadbirkorlar va ishbilarmonlar 

harakati — O‘zbekiston Liberal-
demokratik partiyasi fraksiyasi 
yig‘ilishida dastlab Prezidentimiz 
Shavkat Mirziyoyevning shu yil 
15-16-fevral kunlari Andijon viloyatiga 
tashrifi yakunlaridan kelib chiquvchi 
ustuvor vazifalar muhokama qilindi.

Yig‘ilishda so‘z olgan fraksiya 
a’zolari oxirgi yetti yilda viloyatda 
tadbirkorlik va fermerlik faoliyati 
keng rivojlangani, aholining yashash 
sharoitlarini yaxshilash bo‘yicha 
salmoqli ishlar bajarilgani, tashrif 
davomida belgilab berilgan vazifalar 
O‘zLiDeP va uning parlamentdagi 
fraksiyasi zimmasiga ham katta 
mas’uliyat yuklashini qayd etdilar.

V i l o y a t n i  i j t i m o i y - i q t i s o d i y 
rivojlantirishga qaratilgan ustuvor 
vazifalar partiya faollari, deputatlarni 

ushbu jarayonlarda faol ishtirok 
et ishga undashi ,  shu sababl i 
davlatimiz rahbari tashabbuskorligida 
boshlangan keng qamrovli ishlarga 
fidoyilik bilan yondashib, amaliy 
sa’y-harakatlar orqali deputatlar 
ham viloyatning yangi bosqichdagi 
taraqqiyoti uchun o‘z hissasini 
qo‘shishi kerakligi aytib o‘tildi.

Yig‘i l ishda, shuningdek, “Suv 

resurslarini boshqarish tizimi yanada 
takomillashtirilishi munosabati bilan 
O‘zbekiston Respublikasining ayrim 
qonun hujjatlariga o‘zgartirish va 
qo‘shimchalar kiritish to‘g‘risida”gi 
qonun loyihasi ko‘rib chiqildi.

Mazkur qonun loyihasi bi lan 
suv xo‘jaligi tashkilotlari tomonidan 
qishloq xo‘jaligi mahsulotlari ishlab 
chiqaruvchilariga suv yetkazib berish 
xizmatlari uchun to‘lovlarni bekor 
qilish ko‘zda tutilmoqda. Ushbu 
xarajatlarning o‘rni suv resurslaridan 
foydalanganlik uchun to‘lanadigan 
soliqlarning 40 foizini yo‘naltirish 
hisobidan qoplanishi belgilanyapti. 

Munozaralar davomida loyihada 
nazarda tuti layotgan yangil iklar 
fermerlar uchun yanada qulaylik 

yaratib, ularning moddiy manfaatdorligi 
ortishiga xizmat qilishi e’tirof etildi.

Shu bilan birga, ayrim normalar 
yuzasidan bir qator savollar o‘rtaga 
tashlandi. Qonun tashabbuskorlari 
ko‘tarilgan masalalar loyihani ikkinchi 
o‘qishga tayyorlash jarayonida 
e’tiborga olinishini ma’lum qildi. 

Yangi institut joriy 
qilinmoqda

O‘zbekiston “Milliy tiklanish” 
demokratik partiyasi fraksiyasi 
yig‘ilishida “Bolalarni zo‘ravonlikning 
barcha shakllaridan himoya qilish 
to‘g‘risida”gi qonun loyihasi qizg‘in 
muhokama qilindi. 

O‘ZBEKISTON RESPUBLIKASI PREZIDENTI 
ROSSIYA FEDERATSIYASI DELEGATSIYASINI QABUL QILDI

O‘zbekiston Respublikasi Prezidenti Shavkat Mirziyoyev 19-fevral kuni 
Rossiya Federatsiyasi Hukumati Raisining o‘rinbosari – sanoat va savdo vaziri, 

Iqtisodiy hamkorlik bo‘yicha Hukumatlararo qo‘shma komissiya hamraisi 
Denis Manturov boshchiligidagi delegatsiyani qabul qildi.

O‘zbekiston Respublikasi Prezidenti  
Matbuot xizmati surati.

Davlatimiz rahbari 
yur t imiz taraqqiyot i , 
xalqimizning farovon 
hayotini ta’minlashga 
q a r a t i l g a n  k o ‘ p l a b 
tashabbuslar qatorida 
A n d i j o n  s h a h r i d a g i 
s a n ’ a t  m a k t a b i g a 
o‘zbek qo‘shiqchiligiga 
beqiyos hissa qo‘shgan, 
O‘zbekiston va Tojikiston 
xa lq  a r t i s t i  Shera l i 
Jo‘rayev nomini berish 
taklif ini bi ldirdiki, bu 
voqea hofizning haqiqiy 
m u x l i s l a r i  q a l b i n i 
to‘lqinlantirib yuborgani 
ayni haqiqat. 

Yurtboshimiz taklifiga ko‘ra  ushbu 
maktab endi musiqa va san’at 
kollejiga aylantiriladi va bu yerda 
grant asosida yangi iste’dod egalari 
tarbiyalanadi.

Mazkur yangilikni oilamiz a’zolari 
ko‘zda quvonch yoshlari bilan kutib 
olgani bejiz emas. Saodatli bu 
onlarda otamizning umr yo‘li, surgan 
davru davronlari, shu bilan birga, 
tortgan azob-uqubatlari ham ko‘z 
oldimizda jonlanadi.

Donolar aytmishki, har bir insonning 
hayot yo‘li pastu balandliklardan iborat. 
U bir tekis odimlamay, goh to‘siqlarga 
uchraydi, goh qoqilib-surinadi. Lekin 
maqsadi oydin bo‘lsa, ayniqsa, uni 
ma’naviy qo‘llab-quvvatlab turadigan 
tog‘dek tayanchi-suyanchi bo‘lsa, 
bu inson, albatta, o‘zi ko‘zlagan nurli 
manzilga yeta oladi.

Padari buzrukvorimizning umr 
yo‘liga nazar solsak, bu naqadar 
haqiqat ekanini ko‘ramiz. Elimiz 
suygan hofiz butun hayotini, borlig‘ini 
san’atga bag‘ishladi. Maqtovu 
olqishlarga sazovor bo‘ldi. Davralar 
to‘rida qo‘r to‘kdi. Ayni paytda uzoq 
vaqt noodil qoralov bilan taqiq 
ro‘yxatiga kiritildi. Bu hol otamizni 
ham jismonan, ham ruhan ezib keldi. 
O‘sha kezlar biz qani endi, Mustaqillik 
bayramiga  otamiz chaqiri lsa, 
“O‘zbegim” qo‘shig‘i jaranglasa, deb 
orzu qilardik.

Shukrki, biz kutgan kunlar ham 
keldi. 2016-yildan boshlangan 
mamlakatimiz taraqqiyotining yangi 
davri butun yurtdoshlarimizga, 
ayniqsa, ijod ahli uchun erkinlik, 
chin ma’noda hurlik baxtini tuhfa 
e td i .  P rez iden t im iz  Shavka t 
Mirziyoyevning yuksak siyosiy 
irodasi, qat’iyati, bag‘rikengligi, 
xalqimizga mehri tufayli  yi l lar 
davomida bag‘irlarni kuydirgan 
armonlar ushaldi, orzular ro‘yobga 
chiqdi — adolat tiklandi. Otam 
ham davlatimiz bayramlarida o‘z 
qo‘shiqlari bilan muxlislarini xursand 
qildi. 

Bu, ayniqsa, oilamiz uchun 
nihoyatda quvonchli tarixiy voqea 
edi. Otam davlatimiz rahbarini doim 
“Ota”, deb gapirar, shu orqali o‘z 
hurmat-ehtiromi va minnatdorligini 
izhor etardi. 

“BULBULLAR ICHINDA 
TINMAS ZABONMAN”

Prezidentimiz Shavkat Mirziyoyevning Andijon viloyatiga 
tashrifi chog‘ida mamlakatimizda insonni ulug‘lash, uning 
huquqlari va manfaatlarini oliy qadriyat deb bilish davlat 
siyosatining asosini tashkil etishiga yana bir bor amin 
bo‘ldik.

O‘sha — ilk uchrashuvidan keyin 
otam uyga kelib, bizga aytgan birinchi 
gapi hamon esimda. “Ota menga 40 
yoshimni qaytarib berdilar”, degandi 
ko‘zida yosh bilan. 

Yu r t b o s h i m i z  p a d a r i m i z n i 
2018-yilda “Fidokorona xizmatlari 
uchun” ordeni bilan mukofotlagan 
bo‘lsa, 2022-yilda noyob iste’dodi, 
ko‘p yillik samarali va betakror 
i jodi bilan o‘zbek qo‘shiqchilik 
san’atini va milliy madaniyatimizni 
rivojlantirish, uning shon-shuhratini 
dunyo xalqlari o‘rtasida keng targ‘ib 
etishga qo‘shgan beqiyos hissasi, 
mustaq i l l ig imizn ing  ma’nav iy 
asoslarini mustahkamlash, xalqimiz, 
ayniqsa, yosh avlodni Vatanga 
muhabbat va sadoqat, milliy va 
umuminsoniy qadriyatlar ruhida 
tarbiyalash, yosh iste’dod egalarining 
qobil iyatini ro‘yobga chiqarish 
borasidagi katta xizmatlari, ijtimoiy 
hayotdagi va jamoat ishlaridagi faol 
ishtiroki hamda tavalludining 75 yilligi 
munosabati bilan “El-yurt hurmati” 
ordeni bilan taqdirladi. Bu mukofotlar 
biz uchun nihoyatda qadrlidir.

Afsuski, umr — oqar daryo. Bu 
dunyoda abadiy yashashning imkoni 
yo‘q. Bugun ham otam, ham ustozim 
Sherali Jo‘rayevdan yaxshi nom va 
biz, farzandlari — kamina hamda 
ukamga xalqimizning qon-qoniga 
singib ketgan umrboqiy qo‘shiqlari 
bebaho meros bo‘lib qoldi. Nasib 
qilsa, ushbu qo‘shiqlarni biz — ikki 
aka-uka xuddi o‘zidek, buzmasdan 
kelajak avlodga yetkazilishi yo‘lida 
xizmat qilamiz. 

B i r  payt lar  otamning o ‘z i : 
“Bulbullar ichinda tinmas zabonman, 
Hamon yoningdaman, tanangda 
jonman”, deya kuylaganidek, u 
hamisha yonimizda, yodimizda, 
bulbulzaboni, pand-nasihatlari, 
saboqlar i  quloqlar imiz ost ida 
tinmay yangrayveradi. Otamizning 
xotirasiga ko‘rsatilayotgan hurmat-
ehtiromdan nihoyatda minnatdormiz! 
Bu xushxabarlar butun san’at 
ahliga berilayotgan e’tibor ramzi 
o‘laroq barchani yonib ijod qilishga 
undashiga ishonaman.

Shohjahon JO‘RAYEV, 
xonanda, “Shuhrat” medali 

sohibi.

Tinchlik va farovonlik qo‘rg‘oni
To‘lqin KARIMOV,
Oliy Majlis Qonunchilik palatasi deputati:

Prezidentimiz Shavkat Mirziyoyev 15-16-fevral kunlari Andijon viloyatida bo‘lib, 
amalga oshirilayotgan ishlar, mahallalar hayoti bilan tanishdi. Davlatimiz rahbari 
raisligida Andijon viloyatini iqtisodiy-ijtimoiy rivojlantirish masalalari muhokamasi 
bo‘yicha o‘tkazilgan yig‘ilishda mazkur hududni taraqqiy ettirish bo‘yicha ustuvor 
vazifalar belgilab berildi. 

Eng to‘g‘ri va oqilona yechim
Oltinoy MAMIROVA,
Oliy Majlis Qonunchilik palatasi deputati:

“Ipak yo‘li” erkin iqtisodiy zonasi 
tashkil etiladi

Jahongir ABDURASULOV, 

Oliy Majlis Qonunchilik palatasi deputati:

ISLOHOTLAR SAMARASI AHOLI HAYOTIDA YAQQOL NAMOYON BO‘LMOQDA

— Mamlakatimizda keyingi 
yillarda milliy iqtisodiyotni jadal 
r ivo j lant i r ishga muhim hissa 
qo‘shuvchi erkin iqtisodiy zonalarni 
barpo etishga alohida e’t ibor 
qaratilmoqda. Bu bejiz emas. Chunki 
erkin iqtisodiy zonalarni rivojlantirish 
mamlakatning makroiqt isodiy 
ko‘rsatkichlari, shuningdek, ishsizlik 
darajasining kamayishi va aholi 
turmush darajasining ortishiga olib 
keladi.

Bugungi kunda mamlakatimizda 
24 ta erkin iqtisodiy zonalar faoliyat 
yuritmoqda. Davlatimiz rahbari 
Andijonga tashrifi davomida hozirgi 
mavjud vaziyat investorlarni jalb 
qilish, viloyat iqtisodiy salohiyatini 
ko ‘ ta r i sh  va  aho l i  t u rmush 
farovonligini oshirish uchun erkin 
iqt isodiy zona tashki l  et ishni 
taqozo etayotganini aytib o‘tdi. Shu 
maqsadda Andijon tumanida 218 
gektarda “Ipak yo‘li” erkin iqtisodiy 
zonasi tashkil qilinishi belgilandi.

Qayd etish joizki, Andijon viloyati 
bilan Xitoy ishbilarmonlari o‘rtasida 
3 mlrd. dollarlik kelishuvlarga 
erishilgan. Uning 1 mlrd. dollari shu 
yilning o‘zida jalb etilishi mumkin.

Mazkur hududda 16 mingdan 
ortiq ish o‘rinlari yaratilib, yiliga 20,1 
trln. so‘mlik sanoat mahsulotlari 
ishlab chiqarilishi, yill ik 580,7 
mln. AQSH dollarilik qo‘shimcha 
eksport amalga oshirilib, Davlat 
budjetiga yillik qo‘shimcha 1,2 trln. 
so‘mlik soliq tushumlari tushishi 
ta’minlanadi.

Investorlarga erkin iqtisodiy 
zonalar uchun belgilangan barcha 
sol iq  va bojxona imt iyozlar i 
ber i ladi .  Shuningdek, sanoat 
zonalaridagi bo‘sh yerlarga yirik 
loyihalar joylashtiriladi. Bu, o‘z 
navbatida, viloyatni ijtimoiy-iqtisodiy 
rivojlantirish, bandlikni oshirish va 
odamlarni rozi qilishga xizmat qiladi.

Umuman olganda, mazkur 
loyihani amalga oshirish orqali 
mahalliy aholi uchun yangi ish 
o‘rinlarini yaratish, aholining turmush 
farovonligini oshirish bilan birgalikda 
Buyuk Ipak yo‘lida joylashgan 
mamlakat lar,  xususan,  Xi toy 
Xalq Respublikasi bilan savdo va 
investitsiyalar sohasidagi hamkorlikni 
yanada kengaytirish imkoniyatlari 
yaratiladi.

“Xalq so‘zi”.

— Davlatimiz rahbari Andijon 
viloyatiga tashrifi chog‘ida hududlar 
rivoji, aholi hayoti bilan yaqindan 
tanishish barobarida bandlik sohasida 
olib borilayotgan keng qamrovli ishlar 
bilan yaqindan tanishdi.

Albatta, o‘ tgan qisqa davrda 
viloyatda aholi, ayniqsa, yoshlar va 
xotin-qizlar bandligini ta’minlash, ularni 
kasbga o‘qitish va qayta tayyorlash, 
yangi ish o‘rinlari yaratish bo‘yicha 
salmoqli ishlar bajarildi. 

Agar Andijonning mard va oliyjanob, 
mehnatkash aholisi salohiyati hamda 
hali ishga solinmagan imkoniyatlar 
hisobga olinsa, bu natijalardan ham 
yuqoriroq marralarga erishish mumkin. 
Tashrif davomida 400 ming aholini 
kambag‘allikdan olib chiqish, bitiruvchi 
yoshlar bandligini ta’minlash bo‘yicha 
muhim vazifalar belgilab berildi. Bu 
jarayonda ishsiz aholi va yoshlarni 
kasb-hunarga o‘qitish, imtiyozli kreditlar 
berib, tadbirkorlikka jalb qilish va Xitoy 
tajribasi asosida mahallalar chetida 
issiqxonalar tashkil etib, ehtiyojmand 
oilalarga bo‘lib berilishi eng to‘g‘ri va 
oqilona yechimdir.

Ahol i  bandl igini  ta’minlashda 
yana bir muhim yo‘nalish, bu — 

qishloq xo‘jal igi sohasi. Sababi 
viloyat dehqonlari qishloq xo‘jaligi, 
xususan, paxtachilik yo‘nalishida 
ham ulkan maktab yaratgan. Galdagi 
vazifa yetishtirilgan qishloq xo‘jaligi 
mahsulotlarini to‘liq qayta ishlash 
zanjir larini yaratish orqali aholi 
daromadini oshirishdan iborat.

O‘zim ham andijonlikman. Har 
oyning oxirgi haftasida xalq bilan 
muloqot qilish maqsadida hududlarda 
bo‘lib, saylovchilar bilan uchrashuvlar 
o‘tkazamiz. Ochig‘i, har gal biror 
o ‘zgar ish yoki  yangi lan ishning 
guvohi bo‘lamiz. Oddiy misol, yaqin-
yaqinchaga yoshlar ish izlab xorijga 
ketayotgan bo‘lsa, bugun ular oilasi 
bag‘rida, o‘z mahallasida mehnat 
qilmoqda, daromad topmoqda. O‘zingiz 
ayting, bundan ortiq baxt bormi yana?!

Ayonki, inson qachonki ish joyi 
tayin bo‘lsa, xotirjam hayot kechiradi. 
Andijonda keyingi yillarda bu muammo 
bosqichma-bosqich o‘z yechimini 
topmoqda. Ushbu tashrif tom ma’noda 
viloyat tarixida yangi davrni boshlab 
beradi. Zotan, bu galgi tashrif minglab 
fuqarolarimiz, yoshlarimiz ko‘nglini 
tog‘dek ko‘tar ib, ertangi kunga 
ishonchini yanada oshirdi.

— Bugun mahallalar taraqqiyotida yangi davr 
boshlanmoqda. Xususan, mahalla institutining 
jamiyatimizda va aholi muammolarini hal etishda 
birinchi bo‘g‘in sifatidagi roli oshirilib, mahalla 
raisi, hokim yordamchisi, xotin-qizlar faoli, yoshlar 
yetakchisi, profilaktika inspektori, soliqchi va ijtimoiy 
xizmat xodimidan iborat “mahalla yettiligi” tashkil 
etildi.

Prezidentimiz Andijon viloyatiga tashrifi davomida 
Xonobod shahridagi Yangi hayot mahallasida 
bo‘lib, odamlarning yashash sharoitlari bilan 
tanishdi. Ushbu mahallada 3,5 mingdan ziyod aholi 
yashaydi. Maktabgacha ta’lim tashkilotlari, kollej va 
maktablarda sifatli ta’lim uchun sharoitlar bor.

Bugun bu hududda bo‘layotgan o‘zgarishlar, 
yangilanishlarni ko‘rib, lol qolasiz. Odamlarni yillar 
davomida o‘ylantirib kelgan ko‘plab masalalar 
yechilgan. O‘ndan ortiq uy mehmonxonalari, 
yigirmaga yaqin savdo do‘koni, sartaroshxona, 
xizmat ko‘rsatish shoxobchalari faoliyat yuritmoqda.

Mahalladagi ijtimoiy muammolar esa manzilli 
hal etilayotir. Har bir xonadon, har bir ko‘chada 
obodonlashtirish, aholining turmush farovonligini 

yuksaltirish bo‘yicha olib borilayotgan ishlar mahalla 
ahlini behad quvontirmoqda. 

Har bir mahallaning o‘z imkoniyatlari, an’analari, 
odamlarning xohish-istaklari bor. Shu bois Andijon 
viloyatini iqtisodiy-ijtimoiy rivojlantirish masalalari 
muhokamasi bo‘yicha o‘tkazilgan yig‘ilishda mahalla 
institutini rivojlantirish bo‘yicha ustuvor vazifalar 
belgilab berildi.

Endi l ikda mahal lalarni  obod qi l ish va 
ko‘kalamzorlashtirish bo‘yicha Andijon tajribasi 
yaratiladi. Ularni meva-sabzavot, chorvachilik, 
hunarmandchilik, kasanachilik, sanoat, savdo va 
xizmatga chuqur ixtisoslashtirish bo‘yicha dastur 
amalga oshiriladi. Bu ishsiz yurgan yoshlar, xotin-
qizlarni harakatga keltirgani, faollikka chorlagani 
rost.

O‘ylaymizki, Prezidentimizning viloyatga 
tashrifidan so‘ng yuzlab loyihalar amalga oshiriladi, 
minglab yangi ish o‘rinlari yaratilib, asosiysi, 
xalqimiz farovonligi yanada yuksaladi. Tashrif 
davomida belgilab berilgan vazifalar ijrosini o‘z 
vaqtida ta’minlashda biz, xalq vakillari kamarbasta 
bo‘lamiz.

Aks sado

QONUNLARNING IJTIMOIY MUNOSABATLARNI TARTIBGA SOLISHDAGI 
ROLINI HAMDA NORMA IJODKORLIGI JARAYONI SIFATINI YANADA 
OSHIRISH BO‘YICHA QO‘SHIMCHA CHORA-TADBIRLAR TO‘G‘RISIDA 

1. 2017 — 2023-yillarda qabul qilingan 135 ta yaxlit 
qonunda jami 543 ta havolaki norma mavjudligi, shundan 23 ta  
qonundagi 41 ta havolaki normani amalga oshirish bo‘yicha 
qonunosti hujjatlari qabul qilinmaganligi ma’lumot uchun 
qabul qilinsin.

2. Davlat va jamiyat qurilishi, sud-huquq, iqtisodiyot va ijtimoiy 
sohalardagi qonunlarning havolaki normalarini amalga oshirish 
bo‘yicha chora-tadbirlar rejasi (keyingi o‘rinlarda — chora-
tadbirlar rejasi) ilovaga muvofiq tasdiqlansin.

3. Oliy Majlis palatalari va Vazirlar Mahkamasining to‘g‘ridan-
to‘g‘ri amal qiluvchi qonunlarning ulushini izchil oshirib 
borish hamda qonunlardagi havolaki normalar o‘z vaqtida 
amalga oshirilishini ta’minlash maqsadida 2024-yil 1-martdan 
boshlab quyidagi tartib-taomillarni joriy etish to‘g‘risidagi taklifiga 
rozilik berilsin:

qonun loyihasidagi havolaki normalarni amalga 
oshirishning aniq muddatlari va mas’ul ijrochilarini 
loyihaning o‘zida majburiy tartibda belgilash;

tegishli sohani tartibga soluvchi qonun loyihasini tayyorlashda 
ushbu sohadagi qonunosti hujjatlari bilan tartibga solingan 
munosabatlarni qonun darajasiga ko‘tarish imkoniyatini 
muhokama qilish shartligini belgilash va bu haqda qonun 
loyihasining tushuntirish xatida ko‘rsatish;

qonun kuchga kirgan kundan boshlab besh yil o‘tib, mas’ul 
davlat organi va Oliy Majlis palatalarining qo‘mitalari tomonidan 
qonunning samaradorligini, maqsadi va kutilgan natijalariga 
erishilganligini aniqlash uchun uning tartibga solish ta’sirini 
baholash amaliyotini joriy etish.

4. Normativ-huquqiy hujjat loyihalarini ishlab chiqishda 
fuqarolik jamiyati institutlari, ilmiy hamjamiyat vakillari 
ishtirokini kengaytirish, jamoatchilik muhokamasi tizimini 
takomillashtirish hamda norma ijodkorligi jarayonining 

(Davomi. Boshlanishi 1-betda). xalqchil bo‘lishini ta’minlash maqsadida 2024-yil 1-martdan 
boshlab quyidagilarni nazarda tutuvchi tartib joriy etilsin:

yangi tahrirdagi O‘zbekiston Respublikasi Konstitutsiyasini 
ishlab chiqish va qabul qilish jarayonida to‘plangan ijobiy tajriba 
asosida eng muhim iqtisodiy va ijtimoiy-siyosiy ahamiyatga 
ega normativ-huquqiy hujjatlar loyihalarini ishlab chiqishdan 
oldin ularning tayyorlanishi haqidagi axborot normativ-huquqiy 
hujjatlar loyihalari muhokamasi portaliga joylashtiriladi hamda 
dastlab jamoatchilikning taklif va tavsiyalari olinib, ular 
asosida tegishli loyihalar ishlab chiqiladi;

normativ-huquqiy hujjatni kuchini yo‘qotgan deb topish 
bo‘yicha loyiha ishlab chiqilganda, uning asosida qabul 
qilingan quyi turuvchi normativ-huquqiy hujjatlar xatlovdan 
o‘tkazilib, ularni ham o‘z kuchini yo‘qotgan deb topish masalasi 
ko‘rib chiqiladi.

5. Mas’ul vazirlik va idoralar ushbu qarorga ilovaga 
muvofiq tasdiqlanayotgan chora-tadbirlar rejasida belgilangan 
muddatlarda qonun hujjatlarini tanqidiy tahlil qilish, milliy va 
xalqaro tajribani chuqur va har tomonlama o‘rganish yakunlari 
bo‘yicha normativ-huquqiy va boshqa hujjatlarning puxta ishlab 
chiqilishi, kelishilishi hamda qabul qilinishi yoki o‘rnatilgan tartibda 
kiritilishini ta’minlasin.

6. Adliya vazirligi:
normativ-huquqiy hujjatlar loyihalari belgilangan tartibda 

kelishilishi hamda O‘zbekiston Respublikasi Prezidenti 
Administratsiyasi, Oliy Majlis va Vazirlar Mahkamasiga kiritilishi 
ustidan monitoring olib borsin;

chora-tadbirlar rejasida nazarda tutilgan normativ-huquqiy 
hujjatlar loyihalarini huquqiy ekspertizadan va idoraviy normativ-
huquqiy hujjatlar davlat ro‘yxatidan o‘tkazilishini ta’minlasin;

jamoatchilik muhokamasiga chiqarilayotgan normativ-huquqiy 
hujjatlar loyihalari bo‘yicha aholining taklif va e’tirozlariga ishlab 
chiquvchi tomonidan munosabat bildirilishi ustidan ta’sirchan 
nazorat o‘rnatsin;

O‘zbekiston Respublikasi Konstitutsiyasining mamlakat 
hududida oliy yuridik kuchga egaligi hamda to‘g‘ridan-
to‘g‘ri amal qilishi to‘g‘risidagi konstitutsiyaviy normalardan 
kelib chiqib, normativ-huquqiy hujjatlar loyihalarini huquqiy 
ekspertizadan o‘tkazishda ularning O‘zbekiston Respublikasi 
Konstitutsiyasiga muvofiqligini baholashni alohida mezon sifatida 
belgilasin;

normativ-huquqiy hujjatlar loyihalarini huquqiy ekspertizadan 
o‘tkazishda ushbu qaror talablariga rioya etilishini ta’minlasin;

uch oy muddatda ushbu qaror talablaridan kelib chiqib, eng 
muhim iqtisodiy va ijtimoiy-siyosiy ahamiyatga ega normativ-
huquqiy hujjatlar loyihalarini jamoatchilik taklif va tavsiyalari 
asosida ishlab chiqish bo‘yicha vazirlik va idoralar uchun uslubiy 
tavsiyalarni tasdiqlasin;

uch oy muddatda qonunlarning amaliyotda aniq va 
to ‘g ‘ r i  qo‘ l lanishini  ta ’minlash maqsadida ularning  
huquqni qo‘llovchilarga va aholiga tushuntirish yuzasidan 
ko‘rilayotgan chora-tadbirlar samaradorligini oshirish bo‘yicha 
O‘zbekiston Respublikasi Prezidenti Administratsiyasiga takliflar 
kiritsin.

7. Mas’ul vazirlik va idoralarning birinchi rahbarlari zimmasiga 
chora-tadbirlar rejasida belgilangan normativ-huquqiy va boshqa 
hujjatlar loyihalari o‘z vaqtida va sifatli tayyorlanishi, ekspertiza 
qilinishi va kelishilishi yuzasidan shaxsiy mas’uliyat yuklansin.

8. Oliy Majlis Qonunchilik palatasi va Senatiga qonunlarning 
havolaki normalari amalga oshirilishi ustidan ta’sirchan parlament 
nazoratini o‘rnatish tavsiya etilsin.

9. Mazkur qarorning ijrosini nazorat qilish O‘zbekiston 
Respublikasining Bosh vaziri A.N.Aripov zimmasiga yuklansin. 

BUYUK TURKMAN SHOIRI VA MUTAFAKKIRI MAXTUMQULI FIROG‘IY 
TAVALLUDINING 300-YILLIGINI KENG NISHONLASH TO‘G‘RISIDA

O‘zbekiston dunyoda Maxtumquli asarlari eng ko‘p nashr 
qilinadigan va o‘qiladigan mamlakatlardan biri sifatida e’tirof 
etilishi, albatta bejiz emas. Yurtimizda mumtoz shoirning she’rlari 
va ular asosida yaratilgan qo‘shiqlar kirib bormagan biror-bir 
xonadon, uning nomini bilmaydigan biror-bir o‘zbek topilmaydi. 
Maxtumquli asrlar mobaynida xalqimizning o‘z shoiriga aylangan. 
Uning she’rlari o‘zining teran falsafiy ma’nosi, xalqona ruhi, 
yuksak badiiyati bilan baxshi va hofizlarimiz, shoirlarimizga ilhom 
bag‘ishlab, hamisha davralarda yangrab, el-yurtimiz qalbida 
yashab keladi.

Maxtumqulining o‘z davrida Xivadagi mashhur Sherg‘ozixon 
madrasasida tahsil olgani, Alisher Navoiydek buyuk so‘z 
san’atkorini o‘ziga ustoz deb bilgani xalqlarimiz o‘rtasidagi 
chinakam do‘stlikning ajoyib namunasidir. Maxtumquli Xivada 
juda ko‘p ustoz va maslakdoshlar, do‘st-yor va muxlislar orttirgan, 
bu yerda kechirgan yillarini minnatdorlik bilan eslab, go‘zal 
she’rlar bitganini o‘zbek kitobxonlari yaxshi biladi.

O‘zbekiston va Turkmaniston o‘rtasidagi do‘stlik hamda yaxshi 
qo‘shnichilik munosabatlari tarixida yangi davr boshlangan 
hozirgi paytda Maxtumquli Firog‘iyning o‘lmas badiiy merosi 
xalqlarimiz uchun yanada muhim ahamiyat kasb etmoqda. Ikki 
qardosh el uchun birdek ardoqli bo‘lgan shoirning barkamol 
asarlari mamlakatimizda muntazam ravishda, yirik adadlarda 
nashr etilmoqda. Toshkent va Xiva shaharlarida shoir xotirasiga 
bag‘ishlab bunyod etilgan yodgorlik majmualari tabarruk 
ziyoratgohlarga aylangan.

O‘zbek xalqining Maxtumquli Firog‘iy siymosida qardosh 
Turkmaniston xalqiga, uning boy tarixi va madaniyati, urf-odat 
va qadriyatlariga hurmat-ehtiromining yorqin namunasi sifatida 

(Davomi. Boshlanishi 1-betda). hamda shoir tavalludining 300-yilligini munosib nishonlash 
maqsadida:

1. Madaniyat vazirligi, Oliy ta’lim, fan va innovatsiyalar 
vazirligi, Maktabgacha va maktab ta’limi vazirligi, Tashqi 
ishlar vazirligi, Yozuvchilar uyushmasi, Fanlar akademiyasi, 
Respublika Ma’naviyat va ma’rifat markazi, Badiiy akademiya, 
Madaniyat vazirligi huzuridagi Millatlararo munosabatlar va xorijiy 
mamlakatlar bilan do‘stlik aloqalari qo‘mitasi hamda jamoatchilik 
vakillarining buyuk turkman shoiri va mutafakkiri Maxtumquli 
Firog‘iy tavalludining 300-yilligini mamlakatimizda keng 
nishonlash to‘g‘risidagi takliflari ma’qullansin.

2. Maxtumquli Firog‘iy tavalludining 300-yilligini nishonlash 
bo‘yicha tashkiliy qo‘mita (keyingi o‘rinlarda — Tashkiliy qo‘mita) 
tarkibi ilovaga muvofiq tasdiqlansin.

3. Tashkiliy qo‘mita (A.N.Aripov) ikki hafta muddatda 
Maxtumquli Firog‘iy tavalludining 300-yilligini yuqori saviyada 
nishonlash bo‘yicha chora-tadbirlar dasturini tasdiqlasin.

Chora-tadbirlar dasturida:
Maxtumquli Firog‘iyning “Tanlangan asarlar”i hamda uning 

hayoti va ijodiy faoliyatiga bag‘ishlangan ilmiy maqolalar 
to‘plamini nashrga tayyorlash va chop etish;

davlat buyurtmasi asosida O‘zbekiston va Turkmaniston kino 
ustalari hamkorligida Maxtumquli Firog‘iyga bag‘ishlangan badiiy 
film yaratish;

shoir hayoti va ijodiy faoliyati haqida spektakl sahnalashtirish;
yosh xonandalar o‘rtasida “Maxtumquli she’rlari bilan 

aytiladigan eng yaxshi qo‘shiqlar ijrochisi” respublika 
tanlovini o‘tkazish;

Badiiy akademiyaning markaziy ko‘rgazmalar zalida o‘zbek va 
turkman xalqlarining do‘stlik va qardoshlik aloqalarini tarannum 

etuvchi tasviriy san’at asarlari ko‘rgazmasini tashkil etish;
Xiva shahrida Fanlar akademiyasi, Yozuvchilar uyushmasi, 

Xorazm viloyati hokimligi va boshqa tegishli vazirlik va idoralar 
bilan hamkorlikda “Maxtumquli ijodining o‘zbek adabiyoti va 
san’atida tutgan o‘rni” mavzusida xalqaro ilmiy konferensiya 
o‘tkazish;

mamlakatimizdagi oliy va o‘rta maxsus, kasb-hunar, umumiy 
o‘rta ta’lim tashkilotlari, harbiy qismlar, mehnat jamoalari hamda 
mahallalarda taniqli shoir va yozuvchilar, olimlar ishtirokida 
uchrashuvlar, adabiy kechalar tashkil etish;

2024-yil oktabr oyida Alisher Navoiy nomidagi O‘zbekiston 
davlat akademik katta teatrida Maxtumquli Firog‘iy xotirasiga 
bag‘ishlangan ijodiy kecha o‘tkazish tadbirlari ko‘zda tutilsin.

4. O‘zbekiston Milliy axborot agentligi, O‘zbekiston Milliy 
teleradiokompaniyasi, “Dunyo” axborot agentligi va boshqa 
ommaviy axborot vositalariga Maxtumquli Firog‘iy tavalludining 
300-yilligini nishonlash bilan bog‘liq tadbirlarni keng yoritish 
tavsiya etilsin.

5. Mazkur qarorda nazarda tutilgan chora-tadbirlarni 
moliyalashtirish tegishli vazirlik, idora va tashkilotlarga ajratilgan 
budjet mablag‘lari, ularning budjetdan tashqari mablag‘lari hamda 
qonunchilik hujjatlari bilan taqiqlanmagan boshqa manbalar 
hisobidan amalga oshirilishi belgilansin.
6. Mazkur qarorning ijrosini nazorat qilish O‘zbekiston 
Respublikasi Bosh vaziri A.N.Aripov zimmasiga yuklansin.

Dil so‘zi

S h u n i n g d e k ,  f o r u m d a  t u r l i 
mamlakatlar parlamentlari spikerlari, 
xalqaro hamda mintaqaviy tashkilotlar 
rahbarlari va vakillari qatnashdi.

Ma ’ lumot  o ‘ rn ida  ta ’ k id lash 
lozim, tinchlik, xavfsizlik va barqaror 
taraqqiyot yo‘lida “Betaraflik do‘stlari” 
guruhi Turkmaniston tashabbusi 
bilan tuzilgan BMTga a’zo davlatlar 
norasmiy birlashmasi hisoblanadi.

Tadbirda “Betarafl ik do‘st lar i” 
guruhi t inchlikni mustahkamlash 
va ko‘p tomonlama hamkorl ikni 
rivojlantirishda muhim ahamiyat kasb 
etayotgani, ayni vaqtda parlament 
a’zolari qonun chiqaruvchilar sifatida 
har bir masalaga tinchlik yo‘li bilan 
yechim topish, barqaror rivojlanish va 
global xavfsizlikni ta’minlashda muhim 
ahamiyatga ega ekanligi aytildi.

Muammo va kamchiliklarni bartaraf etishga  
qaratilgan takliflar ilgari surildi

Samimiy muloqotlar sirdaryoliklarni  
yangi marralar sari ilhomlantirmoqda

DOLZARB MASALALAR FAOLLIK BILAN KO‘RIB CHIQILDI
Ma’lumotlarga qaraganda dunyo 

bo‘yicha har yili 1 milliarddan ortiq 
bolalar turli  zo‘ravonliklarga duchor 

bo‘lyapti va bu raqam yildan-yilga oshib 
boryapti.  

Mamlakatimiz mustaqillikdan so‘ng 
xalqaro hujjatlar ichida birinchilardan 
bo‘lib ratifikatsiya qilgan “Bola huquqlari 
to‘g‘risida”gi Konvensiyada har bir davlat 
bolalarni zo‘ravonlik, ekspluatatsiya, 
tahqirlash va g‘amxo‘rlik ko‘rsatmaslik kabi 
holatlardan himoya qilish uchun barcha 
chorani ko‘rishi belgilangan. Ya’ni unda 
zo‘ravonlikning bir necha turi sanab o‘tilgan. 
Lekin O‘zbekiston amaliyotida faqat jismoniy, 
jinsiy va ruhiy zo‘ravonlik bilan kurashib 
kelinadi.

Xalqaro talab va huquqni qo‘llashdagi 
muammolardan kelib chiqib, ushbu qonun 
loyihasi bilan bolalar zo‘ravonliklarining 
oltita turini aniq belgilash taklif qilinyapti. 
Bular jismoniy, jinsiy va ruhiy zo‘ravonlik 
bilan birga g‘amxo‘rlik ko‘rsatmaslik, 
ekspluatatsiya va hozir keng tarqalayotgan 
bulling kiritilmoqda.

Amaliyot shuni ko‘rsatyaptiki, bolalar 
zo‘ravonligi bi lan, asosan, huquqni 
muhofaza qilish organlari kurashyapti 
va bu kutilgan natijani bermayapti. Ya’ni 
qonun darajasida bu bilan shug‘ullanadigan 
yagona davlat organi belgilanmagan. Shu 
bois Ijtimoiy himoya milliy agentligining 
bu boradagi ishlarga mas’ulligi ko‘zda 
tutilmoqda.

Agentlik zo‘ravonlikdan jabrlanuvchilarga 
yordam ko‘rsatish, maslahat berish 
maqsadlarida butun O‘zbekiston hududida 
tunu kun ishlaydigan bepul telefon liniyasi 
tarmog‘i ishlab turishini ham ta’minlaydi. 
Yana to‘qqizta davlat organi bu ishlar bilan 
shug‘ullanadi. Bolalar masalalari bo‘yicha 
milliy komissiya esa ishlarni muvofiqlashtirib 
boradi.

Mazkur qonun loyihasi bilan ilk bora 
yangi institut joriy qilinyapti. Ya’ni endilikda 
bolalarga ham himoya orderi berish taklif 
etilyapti. Order vakolatli organ tomonidan 
zo‘ravonlikdan jabrlanuvchining qonuniy 
vakiliga yoki bolani o‘z qaramog‘iga olgan 
boshqa shaxsga hamda zo‘ravonlikdan 
jabrlanuvchining o‘ziga beriladi. 

Ijtimoiy himoya milliy agentligi holat 
yuzasidan ma’lumotlar kelib tushgan 

paytdan boshlab 24 soat ichida vaziyatni 
baholab, natijasiga ko‘ra himoya orderini 
beradi yoki rad etadi. Shu bilan birga, 
zo‘ravonlik sodir qilgan oilalar bilan ishlash 
instituti ham tatbiq etilayotir.

Bolalar zo‘ravonlikning 
barcha shaklidan himoya 

qilinadi
O‘zbekiston “Adolat”  sotsia l -

demokratik partiyasi fraksiyasi yig‘ilishida 

ham “Bolalarni zo‘ravonlikning barcha 
shakllaridan himoya qilish to‘g‘risida”gi 
qonun loyihasi atroflicha ko‘rib chiqildi.

Ta’kidlanganidek, so‘nggi yi l larda 
mamlakatimizda bolalarning huquqlari 
va  qonun iy  man faa t la r in i  h imoya 
qilish, ularning ma’naviy va jismoniy 
rivojlanishi uchun zarur shart-sharoitlar 
yaratish borasida keng ko‘lamli ishlar 
amalga oshirilmoqda. Xususan, voyaga 
yetmaganlarn i  mehnatga ma’mur iy 
tarzda majburlaganlik uchun javobgarlik 
kuchaytir i ldi, tarbiya muassasalarini 
tamomlagan uy- joyga muhtoj  yet im 
bo la la r  va  o ta -ona  qa ramog ‘ idan 

mahrum bo‘lgan bolalar turarjoylar bilan 
ta’minlandi. 

Partiya saylovoldi dasturida ham 
yoshlarni har tomonlama qo‘llab-quvvatlash, 
ularning huquq va erkinliklarini himoya 
qilish tizimini tubdan qayta shakllantirish, 
yoshlarning eng dolzarb muammolarini faol 
va samarali yechish ustuvor vazifa sifatida 
o‘rin olgan. Qonun loyihasida nazarda 
tutilayotgan yangiliklar partiya g‘oya va 
maqsadlariga uyg‘un va hamohangdir.

Ushbu qonun loyihasida bolalarni 

zo‘ravonlikdan himoya qilish sohasidagi 
davlat siyosatining asosiy yo‘nalishlari, 
bolalarni zo‘ravonlikdan himoya qilishga 
mas’ul davlat organlari va tashkilotlar, 
ularning vakolatlari belgilanmoqda.

Shu bilan birga, bolalarga nisbatan 
zo‘ravonlik shakllariga ta’r i f  beri l ib, 
ularga aniqlik kiritilmoqda. Zo‘ravonlikdan 
jabr lanuvchi ,  shuningdek, o‘z lar iga 
nisbatan zo‘ravonlik sodir etilishi xavfi 
ostida bo‘lgan bolalar toifalari (yetim, 
nazoratsiz, aqliy rivojlanishda nuqsoni bor, 
tilanchilik bilan shug‘ullanayotgan bolalar) 
ko‘zda tutilyapti. 

Ayrim me’yorlar bo‘yicha 
mantiqiy tushuntirish so‘raldi

O‘zbek is ton  Xa lq  demokrat ik 
partiyasi fraksiyasi yig‘ilishida “Suv 
resurslarini boshqarish tizimi yanada 
takomil lashtir i l ishi munosabati bi lan 
O‘zbekiston Respublikasining ayrim qonun 
hujjatlariga o‘zgartirish va qo‘shimchalar 
kiritish to‘g‘risida”gi qonun loyihasi qizg‘in 
munozaraga sabab bo‘ldi. Gap shundaki, 
qishloq xo‘jaligi ehtiyojlari uchun suv 

iste’molchilariga nisbatan suv olish limitlari 
xalq deputatlari tuman (shahar) Kengashi 
tomonidan belgilanishini nazarda tutuvchi 
me’yor taklif qilinmoqda. Bu jarayonning 
tashkil etilishi masalasida turli fikrlar bildirildi.

Fraksiya a’zolari yana qator masalalarda 
savollar bilan tashabbuskorlarga yuzlandi 
va aniqlik kiritilishi zarur bo‘lgan jihatlarga 
e’t ibor qaratdi. Keyingi o‘qishgacha 
bildirilgan e’tirozlar yuzasidan tuzatishlar 
k i r i t ish,  qo‘shimcha tushunt i r ishlar 
berish, asoslar keltirish sharti bilan loyiha 
konseptual qo‘llab-quvvatlandi.

Yig‘ilishda qizg‘in bahs-munozaraga 

sabab bo‘lgan yana bir qonun loyihasi 
— “Bolalarni zo‘ravonliklarning barcha 
shakllaridan himoya qilish to‘g‘risida”gi loyiha 
bo‘ldi.

Loy ihaga ko ‘ ra ,  zo ‘ ravon l i kdan 
jabrlanuvchining huquqlari belgilanmoqda. 
Misol uchun, zo‘ravonlik to‘g‘risidagi ariza 
bilan tegishli vakolatli organlarga yoki 
sudga murojaat etish, maxsus markazlarda, 
shuningdek, bepul telefon liniyasi orqali tekin 
huquqiy, iqtisodiy, ijtimoiy, psixologik, tibbiy 
va boshqa yordam olish kabi imkoniyatlar 
yaratilishi nazarda tutilyapti. Yana bir muhim 
jihat — himoya orderi berish to‘g‘risidagi 
talab bilan murojaat qilish huquqi ham taklif 
etilmoqda.

Fraksiya a’zolar i  loyihada takl i f 
etilayotgan me’yorlarni mantiqan tushuntirib 
berishni so‘radi. Masalan, O‘zXDP fraksiyasi 
a’zosi Anvarxon Temirov loyihada “telefon 
orqali maslahat beriladi, psixologik ko‘mak 
olish imkoniyatlari haqida ma’lumot olish 
mumkin”, degan izohlar keltirilganiga e’tibor 
qaratdi. Masalan, jabr ko‘rgan bola 3-4 
yoshda bo‘lishi mumkin. Ular telefondan 
qanday qilib foydalanadi? Axborotlashtirish 
tizimi ilgari surilar ekan, buni hisobga olgan 
holda uni mukammallashtirish maqsadga 
muvofiqdir.  

Deputatning ta’kidlashicha, qonunning 
ichida maxfiylik ma’lumotlari to‘g‘risida 
yozilyapti. Shu kungacha bolaga yoki 
qaysidir fuqaroga zo‘ravonlik bo‘lgani 
qanday tartibda aniqlangan? Ma’lumotni 
oshkor qilish kabi holatlar kuzatilsa ham, 
qonunchilikda jazo qo‘llash bilan bog‘liq 
me’yor taklif etilyapti. Biroq bugun ijtimoiy 
tarmoqda qaysidir bolaga zo‘ravonlik 
qilingani bilan bog‘liq xabarlar tarqalyapti. 
Buni kimdir kimnidir himoya qilish maqsadida 
chiqaryapti. Bolani himoya qilish maqsadida 
xabar tarqatgan fuqaroga jazo qo‘llashning 
qonunda belgilanishi bu kabi holatlarning 
aksiga xizmat qilib qolmaydimi?

Xalq vakilining ushbu savoliga Ijtimoiy 
himoya milliy agentligi xodimi Dilnoza 
Husanova javob berar ekan, bolalarni 
himoya qilishning har qanday usulini 
amaliyotga qo‘llashda resurslar bilan 
bog‘liq masalalar amalda joriy qilinayotgani, 
hududlar, mahallalar kesimida ham tizimni 
yo‘lga qo‘yish ishlari davom etayotganini 
ma’lum qildi. 

Suv yetkazib berish xizmatlari 
uchun to‘lovlar bekor qilinadi

“Suv resurslarini boshqarish tizimi 
yanada takomillashtirilishi munosabati bilan 
O‘zbekiston Respublikasining ayrim qonun 
hujjatlariga o‘zgartirish va qo‘shimchalar 
kir i t ish to‘g‘r isida”gi qonun loyihasi 
O‘zbekiston Ekologik partiyasi fraksiyasi 
yig‘ilishida qizg‘in muhokama qilindi.

Mazkur qonun loyihasi quyi bo‘g‘inda 
suv bilan ta’minlovchi tashkilotlar va 
suv iste’molchilari o‘rtasidagi o‘zaro 
munosabatlarni tartibga solish va bu orqali 
suv resurslarini boshqarish samaradorligini 
oshirish maqsadida ishlab chiqilgan.

Qonun loyihasi bilan qishloq xo‘jaligi 
mahsulotlari ishlab chiqaruvchilariga suv 
yetkazib berish xizmatlari uchun to‘lovlarni 
bekor qilish ko‘zda tutilmoqda. Shuningdek, 
O‘zbekiston Respublikasining bir qator 
qonunlariga Suv xo‘jaligi vazirligining tuman 
(Quvasoy shahar) irrigatsiya bo‘limlari 
hamda maxsus xizmatlari negizida “Suv 
yetkazib berish xizmati” davlat muassasalari 
tashkil etilganligi munosabati bilan tegishli 
o‘zgartirishlar kiritilmoqda.

Bundan tashqari, hududlar bo‘yicha 
suv olish limitlari xalq deputatlari tuman 
Kengashlari tomonidan tasdiqlanishi 
haqidagi normani belgilash nazarda 
tutilyapti. 

Fraksiya a’zolari qonun loyihasi suv 
resurslarini samarali boshqarish, ular 
yuzasidan to‘laqonli hisob va hisobot 
yuritish, shuningdek, mazkur jarayonlarga 
xalq deputatlari mahalliy Kengashlarining 
ishtirokini ta’minlashga qarati lganini 
ta’kidladilar. Bu, qolaversa, partiya dasturiy 
maqsad hamda vazifalarida nazarda tutilgan 
suv resurslarini tejash va ulardan oqilona 
foydalanish kabi ustuvor yo‘nalishlarga to‘la 
mos ekanligi qayd etildi.

Qizg‘in munozaralar yakunida qonun 
loyihasini takomillashtirishga qaratilgan bir 
qator taklif va tavsiyalar berildi.

Fraksiyalar yig‘ilishlarida muhokama 
qilingan qonun loyihalari qo‘llab-quvvatlandi, 
shuningdek, kun tart ibidagi boshqa 
masalalar yuzasidan tegishli qarorlar qabul 
qilindi. 

“Xalq so‘zi”.

Hamkorlik

“BETARAFLIK DO‘STLARI” GURUHIGA A’ZO MAMLAKATLAR 
PARLAMENTLARI RAHBARLARI UCHRASHUVI

Oliy Majlis Senati Raisi Tanzila Norboyeva “Betaraflik 
do‘stlari” guruhiga a’zo mamlakatlar parlamentlari 
rahbarlari birinchi uchrashuvida ishtirok etdi. 

Tadbirda senatorlar, mahalliy Kengashlar deputatlari, 
mas’ul vazirlik hamda idoralar, davlat kompaniyalari 
rahbarlari, mahalliy ijro hokimiyat organlari va OAV vakillari 
qatnashdi.

Eshituvlar O‘zbekiston Respublikasi Prezidenti raisligida 
shu yil 18-yanvar kuni o‘tkazilgan selektor majlisidagi chuqur 
tahlillar asosida shakllangan vazifa va topshiriqlar ijrosi 
yuzasidan parlament nazoratini o‘rnatish doirasida tashkil 
etildi.

Bunda oliy darajadagi tashriflar natijasida qabul qilingan 
“yo‘l xaritalari”dagi loyihalarni o‘z vaqtida va sifatli amalga 
oshirishni ta’minlash masalasi muhokama markazida bo‘ldi. 
Ochiq va xolisona muhokama davomida “yo‘l xaritalari”ning 
ijrosiga doir masalalar va muammolar tanqidiy ko‘rib chiqildi.

Turkiya davlati bilan hamkorlikda 2023-yilda 1,2 mlrd. 
dollar to‘g‘ridan-to‘g‘ri investitsiyalar jalb qilingani, ushbu 
davlat kompaniyalari ishtirokida 300 dan ortiq yangi 
korxonalar ochilgani bildirildi.

Shu bilan birga, senatorlar so‘nggi 2 yil davomida 
O‘zbekistondan Turkiyaga eksport hajmi kamayganiga 
e’tibor qaratdi. Bundan tashqari, ikki tomonlama savdoda 
notarif to‘siqlar saqlanib qolayotgani qayd etildi.

Turkiya bilan hamkorlikda umumiy hajmi 613,4 mln. 
dollarlik 48 ta investitsiya loyihasidan 20,5 mln. dollarlik 6 ta 
investitsiya loyihasini amalga oshirish turli sabablarga ko‘ra 
ortda qolmoqda. Shuningdek, qator vazirlik va idoralarning 
harakatsizligi tufayli 342 mln. dollarlik 11 loyiha to‘xtab 
qolgan. Ushbu loyihalar bo‘yicha Sog‘liqni saqlash vazirligi, 
“O‘zeltexsanoat” uyushmasi, Navoiy va Namangan viloyatlari 

T. Norboyeva Guliston 
shahr idagi  Respubl ika 

ixtisoslashtiri lgan ona va bola 
salomatligi ilmiy-amaliy tibbiyot 
markazi Sirdaryo viloyati filialida 
bo‘lib, muassasa faoliyati bilan 
tanishdi, shifokorlar va bemorlar bilan 
dildan suhbatlashdi.

Shu  asnoda  160  o ‘ r i nga 
mo‘ljallangan maskanda faoliyat 
yuritayotgan shifokorlar bilan onalar 
va bolalar salomatligini muhofazalash, 
xotin-qizlar va ularning reproduktiv 
salomatligini tiklash, erta tug‘uruqning 
oldini olish, dunyoga kelgan va 
tug‘ilajak go‘daklar hamda ularning 
onalariga malakali tibbiy xizmat 
ko‘rsatish borasida markaz va 
uning tumanlardagi filiallarida olib 
borilayotgan ishlar yuzasidan fikr 
almashildi.

Muloqot davomida onalar va 
bolalar salomatligi uchun mas’ul 
soha xodimlar i  o ld ida turgan 
vazifalar hamda sifatli tibbiy xizmatni 
tashkil etishda yuzaga kelayotgan 
muammolar yuzasidan shifokorlarning 
fikr-mulohazalari tinglandi. Ayni 
chog ‘da muassasa xod imlar i 
skrining ko‘riklarini tashkil etish, ilg‘or 
tajribalarni qo‘llash, kadrlar malakasini 
oshirish va xalqaro tajribani o‘rganish 
bilan bog‘liq takliflarni o‘rtaga tashladi.

Guliston tumaniga tashrif doirasida 
“Zarbdor” mahalla fuqarolar yig‘ini 
hududida joylashgan alohida ta’limga 
ehtiyoji  bo‘lgan bolalar uchun 
ixtisoslashtirilgan “Nurli maskan” 
maktab-internatidagi shart-sharoit 
va dars jarayonlari bilan tanishildi, 

Investitsiya dasturlari doirasida 
sanoat, xizmat ko‘rsatish va qishloq 

xo‘jaligi sohalarida 964 ta loyiha ishga tushirilgan.
Viloyatda o‘tgan yilda 2022-yildagiga nisbatan 

qariyb 2 barobar ko‘p to‘g‘ridan-to‘g‘ri xorijiy 
investitsiya va kreditlar o‘zlashtirilgan. Ayni chog‘da 
333,2 mln. dollarlik sanoat va qishloq xo‘jaligi 
mahsulotlari eksporti amalga oshirilgan.

Ichki va tashqi bozorlarda talab yuqori bo‘lgan 
yangi tur mahsulotlarni mahalliylashtirish bo‘yicha 
35 ta loyiha doirasida qariyb 1,6 trln. so‘mlik 
mahsulot ishlab chiqarilgan.

Aholini ish bilan ta’minlash masalasiga 
qaratilgan e’tibor tufayli 132,2 ming kishi 
doimiy, vaqtinchalik va mavsumiy ish o‘rinlariga 
joylashtirilgan.

Muhokama jarayonida senatorlar viloyatda 
amalga oshirilgan ijobiy ishlar bilan birga hal 
etilishi lozim bo‘lgan masalalar haqida ham alohida 
to‘xtalib o‘tdilar.

Masalan, iqtisodiy o‘sishni ta’minlash, 
investitsiyalarni faol jalb qilish, mahalliy sanoatni 
rivojlantirish, eksport prognoz ko‘rsatkichlari ijrosini 

ta’minlash borasida ayrim tuman va shaharlarda 
ko‘rilayotgan choralar yetarli darajada emas.

Sanoat mahsulotlari ishlab chiqarish hajmi 
bo‘yicha o‘sish sur’atlari 2023-yilda Sayxunobod 
va Mirzaobod tumanlarida bir foizni ham tashkil 
qilmagani achinarlidir. Bunday past ko‘rsatkich 
Shirin shahri, Mirzaobod va Oqoltin tumanlaridagi 
qurilish ishlari hajmida ham kuzatilgan.

Eksport prognozi ko‘rsatkichlari 6 ta tuman va 
shaharda bajarilmagan. Eksport qiluvchi korxonalar 
soni Sirdaryo, Mirzaobod va Guliston tumanlarida 
o‘tgan yildagiga nisbatan kamaygan.

Majlisda keltirilganidek, oilaviy tadbirkorlikni 
rivojlantirish dasturi doirasida ajratilgan kreditlar 
bo‘yicha qarzdorlikni undirish ishlari Sirdaryo 
tumanida yetarli darajada tashkil etilmagani sababli 
qarzdorlik 2023-yil boshidagiga nisbatan 400 mln. 
so‘mga oshgan.

Hududiy bandlik dasturi doirasida investitsiyalar 
va mahalliy sanoatni rivojlantirish hisobiga ish 
o‘rinlari yaratish rejasi Guliston tumanida 33 va 
Mirzaobod tumanida 52,4 foizga bajarilgan xolos.

Shulardan kelib chiqib, senatorlar tomonidan 

mavjud muammo va kamchiliklarni bartaraf etishga 
qaratilgan bir qator takliflar ilgari surildi.

Hududning o‘ziga xos salohiyati, geografik 
joylashuvi, tabiiy va mineral resurslarini hisobga 
olgan holda yangi turdagi yuqori texnologik, 
innovatsiya va fan yutuqlariga asoslangan 
mahsulotlar ishlab chiqarishni yo‘lga qo‘yish, 
mavjud muammolarni bartaraf etish yuzasidan aniq 
chora-tadbirlar qabul qilish shular jumlasidandir.

Shuningdek, xalq deputatlari tuman (shahar) 
Kengashlari a’zolariga har oyda dasturlar doirasida 
belgilangan topshiriqlar ijrosiga mas’ul xodimlar 
tomonidan amalga oshirilayotgan ishlar to‘g‘risidagi 
hisobotlarni eshitish, dasturlar ijrosini ta’minlashda 
mas’uliyatsizlikka yo‘l qo‘ygan mutasaddilarga 
nisbatan ta’sirchan choralar ko‘rish zarurligi 
uqtirildi.

Muhokama yakunida Senat Kengashining 
Sirdaryo viloyatida o‘z yechimini kutayotgan 
muammol i  masalalarni  bartaraf  et ishga 
yo‘naltirilgan tegishli qarori qabul qilindi.

“Xalq so‘zi”.

o‘q i tuvchi  hamda o ‘quvchi lar 
bilan samimiy muloqot bo‘lib o‘tdi. 
2022-yilda ochilgan va 176 o‘ringa 
mo‘ljallangan ushbu maktabda ayni 
paytda 110 nafar o‘quvchiga ta’lim 
berilmoqda.

E’tiborli jihati, ta’lim maskanida 
o‘quvchilarning o‘qishdan bo‘sh 
vaqtlarini mazmunli tashkil etish 
maqsadida turli to‘garaklar ochilgan. 
O‘quvchilar bu yerda pazandalik, 
to ‘quvchi l ik ,  ro ‘zg‘orda kerak 
bo‘ladigan turli buyumlarni yasashga 
o‘rgatilyapti. Adabiy-badiiy to‘garaklar 
bolalar iqtidorini yuzaga chiqarishda 
muhim o‘rin tutayotir. 

Senat Raisining navbatdagi 
t a s h r i f  m a n z i l i  —  B o y o v u t 
tumanidagi “Uchturgon” mahalla 
fuqarolar yig‘inida joylashgan 1-sport 
maktabi bo‘ldi. Bu yerda yaratilgan 
sharoitlar bilan tanishish asnosida 
sportchi va murabbiylar, tumandagi 
“Chavandozlar maktabi”ning xotin-
qiz chavandozlari bilan samimiy 
suhbatlashildi.

Shuningdek, Boyovut tumani 
hok im l ig ida  Boyovu t ,  Xovos 
tumanlari va Shirin shahri deputatlari 
bilan bo‘lib o‘tgan uchrashuvda 
mamlakatimiz Prezidenti tomonidan 
yaqinda imzolangan “Mahalliy davlat 
hokimiyati organlari faoliyatining 
samaradorligini oshirish chora-
tadbirlari to‘g‘risida”gi Farmonidan 
kelib chiqadigan vazifalar va ularning 
ahamiyati keng ochib berildi.

Qayd etilganidek, Farmon bilan 
O‘zbekiston mahalliy boshqaruvi 
tarixida birinchi marotaba mahalliy 

davlat hokimiyati organlari faoliyatini 
yangi model — “Kuchli Kengash, 
hisobdor va tashabbuskor hokim” 
tamoyili asosida isloh qil ishga 
qaratilgan qator yangi qoidalar 
belgilab berildi.

Shu bilan birga, jamiyat va davlat 
hayotining muhim masalalarini hal 
etishda ushbu hududda istiqomat 
q i l a y o t g a n  a h o l i n i n g  f i k r i n i 
inobatga olish, mahalliy davlat 
hokimiyati vakillik organlarining 
rolini oshirish  maqsadida ta’lim, 
atrof-muhitni muhofaza qi l ish, 
shaharsozlik, transport va hududning 
infratuzi lmasini r ivoj lantir ishga 
qaratilgan 33 ta vakolat Kengashlar 
ixtiyoriga o‘tkazilmoqda.

Ma’lumki, keyingi yillarda Sirdaryo 
viloyati sanoatlashib bormoqda. Yangi 
ishlab chiqarish quvvatlari barpo 
qilinib, yirik loyihalar hayotga tatbiq 
etilmoqda. Bu jarayonda, albatta, 
energiyaga talab sezilarli darajada 
oshadi.   

Davlatimiz rahbarining 2020-yil 
10-avgustdagi “Sirdaryo viloyatida 
quvvati 1 500 MVt bo‘lgan yangi 
issiqlik elektr stansiyasi qurilishini 
tashk i l  e t ish  chora- tadb i r la r i 
to‘g‘risida”gi qarori asosida Shirin 
shahrida Saudiya Arabistonining 
“ACWA Power” kompaniyasi bilan 
hamkorlikda barpo etilgan elektr 
stansiyasi ana shu talabni qondirishi 
bilan katta ahamiyatga ega. 

T. Norboyeva viloyatga tashrifi 
doirasida ushbu stansiya faoliyati 
bilan ham yaqindan tanishdi. 

O‘z navbatida, Senat Raisi 

Shirin shahridagi Yoshlar markazida 
S i rdaryoda v i loya t  hok im l ig i 
tashabbusi bilan mahallalardagi faol 
xotin-qizlar o‘rtasida “Sen aziz va 
muqaddassan ayol” shiori ostida 
o‘tkazilayotgan ko‘rik-tanlovning 
shahar bosqichi g‘oliblarini taqdirlash 
marosimida qatnashdi. Viloyat 
bosqichiga yo‘ l lanmani qo‘ lga 
kiritgan g‘oliblarga esdalik sovg‘alar 
topshirildi. 

Shundan so‘ng Shirin shahar 
“Vatanparvar” mahalla fuqarolar 
yig‘ini faollari va harbiy qismda xizmat 
o‘tayotgan harbiylarning oilalari bilan 
uchrashuv tashkil etildi.

T.  N o r b o y e v a  M i r z a o b o d 
tumanidagi “Nuroniylar maskani”ning 
ochilish marosimida qatnashar ekan, 
yoshlar tarbiyasida nuroniylarning 
boy hayotiy tajribasidan unumli 
foyda lan ish ,  j i noya tch i l i k  va 
h u q u q b u z a r l i k l a r n i n g  o l d i n i 
o l ish hamda u larn ing o i la lar 
mustahkamligini ta’minlashda o‘rni 
muhimligiga alohida urg‘u qaratdi.

Tashri fning galdagi manzi l i 
— Sirdaryo tumanining Shir in 
mahallasidagi “Sirdaryo Mega Lux” 
mas’uliyati cheklangan jamiyati bo‘ldi. 

Ta’kidlanganidek, polipropilen 
qop va plyonka, noto‘qima mato 
mahsulotlari ishlab chiqarishga 
ixt isoslashtir i lgan korxonaning 
yillik eksport hajmi 30 mln. dollarni 
tashkil qiladi. Korxona tomonidan 
joriy yilda qiymati 75 mln. dollarlik 
yangi investitsiyaviy loyiha amalga 
oshirilishi hisobiga 500 dan ortiq yangi 
ish o‘rinlari yaratilishi kutilmoqda.

Umuman, Oliy Majlis Senati 
Rais in ing s i rdaryol ik lar  b i lan 
o‘tkazgan samimiy muloqotlari ularni 
yangi marralar sari ilhomlantirmoqda. 

Videokonferensaloqa formatidagi ushbu tadbir 
Turkmaniston Milliy Kengashi Majlisi tomonidan  
tashkil qilingan bo‘lib, tinchlik va muloqotni 
mustahkamlashda parlamentlararo hamkorlik 
masalasiga bag‘ishlandi.

Oliy Majlis Senati Raisi Tanzila 
Norboyeva o‘z nutqida hozirgi kunda 
tobora kuchayib borayotgan tahdidlar 
sharoitida ishonch va hamjihatlikni 
mus tahkamlash  za ru ra t i  o r t i b 
borayotganini ta’kidladi. Ijt imoiy-
iqtisodiy barqarorlikni har tomonlama 
ta’minlash va mamlakatlar o‘rtasidagi 
tashqi iqtisodiy aloqalarni rivojlantirish 
xalqaro miqyosdagi keng ko‘lamli 
hamkorlikning asosiy yo‘nalishiga 
aylanib borayotganiga ham e’tibor 
qaratildi.

— Biz bugungi  uchrashuvga 
parlamentlarning ko‘p tomonlama 
formatdagi  amal iy  hamkor l ig in i 
k u c h a y t i r i s h ,  s h u n i n g d e k , 
d a v l a t l a r i m i z  b a r q a r o r l i g i  v a 
farovonligi kafolati bo‘lgan tinchlik 
va muloqotni  mustahkamlashga 

yo‘naltirilgan masalalarni muhokama 
etishga xizmat qiladigan platforma 
sifatida qaraymiz, — dedi Senat Raisi.

O ‘ z  n a v b a t i d a ,  a n j u m a n d a 
ishtirokchilar parlamentlar o‘rtasidagi 
o‘zaro hamkorlikni rivojlantirishni 
davom ettirish muhimligini ta’kidlab, 
bu kun tartibidagi dolzarb masalalar 
bo‘yicha mutanosib qarorlar qabul 
qilish va do‘stona munosabatlarni 
mustahkamlashga xizmat qilishiga 
urg‘u berdilar.

  Tadbi r  so ‘ng ida “Betaraf l ik 
do‘stlari” guruhiga a’zo mamlakatlar 
parlamentlar i  rahbarlar i  bir inchi 
uchrashuvining tinchlik va muloqotni 
mustahkamlashda par lament lar 
hamkorligini rivojlantirishga qaratilgan 
yakuniy hujjati qabul qilindi.

“Xalq so‘zi”.

Senat qo‘mitasida

TURKIYA VA OZARBAYJONDAGI ELCHILARIMIZ 
HISOBOTLARI ESHITILDI

hokimliklari mas’ul hisoblanadi.
Senatorlar O‘zbekistonning Ozarbayjondagi elchixonasi 

tomonidan siyosiy va madaniy-gumanitar hamkorlik 
sohalarida olib borilayotgan ishlarni yuqori baholadi. 
Savdo-iqtisodiy sohada erishilgan ijobiy natijalar e’tirof 
etildi. 2023-yilda ustav kapitali 500 mln. dollar bo‘lgan 
O‘zbekiston — Ozarbayjon qo‘shma investitsiya fondi tuzildi. 
Elchixona tashabbusi bilan hududlarda 115 mln. dollarlik 4 ta 
investitsiya loyihasi amalga oshirilmoqda.

Shu bilan birga, diplomatik vakolatxona mas’ul bo‘lgan 
neft-gaz sanoati sohasidagi hamda ushbu vakolatxonaga 
biriktirilgan Namangan va Xorazm viloyatlaridagi faoliyati 
samaradorligini oshirish bo‘yicha tavsiyalar berildi. 

Oliy darajadagi tashrif natijasida qabul qilingan “Yo‘l 
xaritasi”ni amalga oshirishda qator muammolar mavjudligi 
ta’kidlandi.

Xususan, “Yo‘l xaritasi”ga kiritilgan 87 ta loyihadan 4 
tasi (umumiy qiymati 72 mln. dollar) kech bajarilmoqda, 
14 tasi (569 mln. dollar) umuman amalga oshirilmayapti. 
Shu jumladan, Qishloq xo‘jaligi vazirligi tomonidan 8 ta 
investitsiya loyihasi bo‘yicha ishlar sust olib borilmoqda.

O‘z navbatida, parlament a’zolari tegishli idora 
va kompaniyalar, viloyat hokimliklari investitsiya 
loyihalarini amalga oshirish hamda ikki tomonlama 
uchrashuvlarni tashkil etish bo‘yicha respublika diplomatik 
vakolatxonalarining taklif va murojaatlarini ko‘rib chiqishda 
tezkorlik ta’minlanmaganiga e’tibor qaratdi. O‘zbekiston 
elchixonalari bilan harakatlarni muvofiqlashtirish zarurligi 
aytildi.

O‘zbekiston diplomatik vakolatxonalari rahbarlariga 
tavsiyalar berildi va o‘z faoliyati samaradorligini oshirish 
yuzasidan aniq vazifalar qo‘yildi.

Majlis yakuni bo‘yicha Oliy Majlis Senati qo‘mitasining 
tegishli qarorlari qabul qilindi.

“Xalq so‘zi”.

Kecha bo‘lib o‘tgan Oliy Majlis Senatining 
Xalqaro munosabatlar, tashqi iqtisodiy aloqalar, 
xorijiy investitsiyalar va turizm masalalari 
qo‘mitasi majlisida O‘zbekistonning Turkiya va 
Ozarbayjondagi elchilari hisobotlari eshitildi.

Nima uchun ta’lim, ta’lim, deya bong 
uryapmiz? Chunki bilimli, salohiyatli yoshlar 
ertaga Vatan koriga yaraydi. Mamlakat 
mustaqilligi, yurt birdamligini saqlash aynan 
bilimli kadrlarga bog‘liq. Yosh avlod — 
xalqimizning asosiy tayanchi va suyanchi 
hisoblanadi. Aynan zamonaviy bilimlar, 
innovatsion texnologiyalarni, ilg‘or kasb-
hunarni, xorijiy tillarni egallagan o‘g‘il-
qizlar mamlakat  rivoji va taraqqiyotida 
yetakchi o‘rin tutadi. Boz ustiga ta’lim 
tizimida amalga oshirilayotgan islohotlar 
murabbiylarning qadri ko‘tarilishi, obro‘yi 
tiklanishida muhim ahamiyat kasb etyapti. 
Bu o‘qituvchilar o‘rtasida sog‘lom raqobatni 
yuzaga keltiryapti. O‘qituvchi o‘z ustida 
ishlab, o‘qib-izlanib, o‘quvchilariga yaxshi 
ta’l im berayotgani uchun muntazam 
ravishda rag‘batlantirib borilayotgani ustoz-
muallimlarni yanada oldinga intilishga, sifatli 
ishlashga undamoqda. Ammo yutuqlar bilan 
bir qatorda yoshlar tarbiyasi borasida ayrim 
muammolar, salbiy holatlar borligini ham tan 
olishimiz lozim. 

Bugungi kunda ko‘plab yoshlarimiz 
bo‘sh vaqtlarini internet axborot makonida, 
xususan, tur l i  i j t imoiy tarmoqlarda 
o‘tkazayotgani sir emas. Internetdan 
kimdir darslarda foydalanish uchun 
zarur ma’lumotlar olmoqda, yana kimdir 
yangiliklardan xabardor bo‘lmoqda. Kimlardir 
ijtimoiy tarmoqlar orqali yangi-yangi do‘stlar 
orttirayotir, uzoqdagi o‘z yaqinlari bilan 
muloqotda bo‘lmoqda. Buning nimasi 
yomon, texnika davri, taraqqiyot bo‘lsa, 
dersiz? 

To‘g‘ri, buning yomon tomoni yo‘q. 
Tan olishimiz kerak, zamonaviy axborot- 
kommunikatsiya texnologiyalari, ayniqsa, 
internet uzog‘imizni yaqin, og‘irimizni 
yengil qilmoqda. Agar zarur bo‘lsa, internet 
yordamida bir necha daqiqa ichida o‘zimiz 
xohlagan mavzu bo‘yicha istaganimizcha 
ma’lumot olishimiz mumkin. 

Vatanimiz madaniyat i ,  tar ix i  va 
hozirgi yutuqlarini butun dunyoga targ‘ib 
qilishda va shu orqali davlatimiz imiji va 
obro‘sini oshirishda ijtimoiy tarmoqlar 
imkoniyatlaridan samarali foydalanish 
mumkin. Chunki hozirgi paytda Yer 
kurrasining 80 foizdan ortiq aholisi biron-
bir ijtimoiy tarmoqda faol. Ma’lumotlarga 
ko‘ra, dunyo yoshlarining 96 foizi aynan 

u orqali o‘zaro muloqotga kirishmoqda. 
Dunyo bo‘ylab kompaniyalarning 80 foizdan 
ortig‘i o‘z faoliyatida ijtimoiy tarmoqlardan 
keng foydalanadi. Odamlarning 78 foizga 
yaqini ijtimoiy tarmoqlardagi ma’lumotlarga 
ishonadi.

Lekin yoshlarimizning internet va ijtimoiy 
tarmoqlardan, ulardagi ma’lumotlardan 
oqilona foydalanishlari borasida jiddiy 
o‘ylab ko‘rishimiz kerak bo‘lgan jihatlar ham 
talaygina. 

Talabalar, o‘quvchilar, umuman, yoshlarni 
kuzatib boraman. Ularning aksariyati bo‘sh 
qoldi deguncha, darrov qo‘l telefonga 
andarmon bo‘ladi. Qandaydir o‘yin o‘ynaydi, 
qo‘shiq eshitadi, film tomosha qiladi. Ming 
afsuski, bunday ko‘rinish ko‘lami yildan-
yilga ortib bormoqda. Ularning mobil telefon, 
internetga bu qadar bog‘lanib qolishlarini 
aslo e’tibordan chetda qoldirib bo‘lmaydi. Bu, 
eng avvalo, yoshlarimizning salomatligiga, 
ma’naviyatiga salbiy ta’sir ko‘rsatadi, puxta 
bilim olishdan chalg‘itadi. 

Bundan tashqari, jahon axborot makonida 
axloqsizlik, fahsh, buzuqlikni targ‘ib qiluvchi 
saytlar va ularning sahifalari keng yoyilgani; 
mish-mish, yolg‘on, uydirmalar, buzg‘unchi 
g‘oyalar tarqatilayotgani; e’lon qilingan 
ayrim maqolalarda ishonchli manbalarning 
yo‘qligi, qaysi kitob yoki saytdan olinganligi, 
kim yozganligi haqida manbalarning 
berilmasligi, mualliflar huquqining poymol 
etilishi, ma’naviy, intellektual huquqlarning 
buzilishi kabi holatlar yoshlar ma’naviyati 
va tafakkuriga salbiy ta’sir ko‘rsatmasdan 
qolmaydi. 

Internetga bog‘lanib qolish oqibatida 
insoniy aloqalar zaiflashadi, yuzma-yuz 
ko‘rishish bo‘lmaganligi tufayli o‘zaro 
mehr kamayadi, voqelikdan uzilib qolish 
yuz beradi, oilaviy ahillikka putur yetadi; 
yoshlarning ijtimoiy tarmoqlardan noto‘g‘ri 
foydalanishi vaqtning isrof bo‘lishiga, 
me’yoridan ortiq foydalanish esa unga 
o‘rganib qolishiga olib keladi. 

Shu bilan birga, ijtimoiy tarmoqlar 
o‘qish va bilim olishga yengiltaklik bilan 
munosabatda bo‘lishga (tayyor dars 
ish lanmalar i ,  matemat ik  masala lar 
yechimlarini osongina topish hisobiga dars 
topshiriqlarini mustaqil bajarmaslikka) 
sabab bo‘ladi. Yoshlarning faol harakatda 
bo‘lmasdan, uzoq vaqt monitor ro‘parasida 

o‘tirishi ularning jismoniy rivojlanishiga 
ham salbiy ta’sir ko‘rsatadi. Muxtasar 
aytganda, bu jamiyatga va shaxslararo 
muloqotga, hamkorlik va o‘zaro yordamga 
layoqats iz l i kn i ,  i j t imo iy  me ’yor la r 
va umuminsoniy qadriyatlarga befarq 
munosabatni shakllantiradi. 

UNICEF hisobotiga ko‘ra, 15 — 24 
yoshdagi shaxslar internetdan eng ko‘p 
foydalanish imkoniyatiga ega bo‘lgan 
guruhga kiradi. 18 yoshgacha bo‘lgan bolalar 
va o‘smirlar butun dunyo bo‘ylab internet 
foydalanuvchilarining uchdan bir qismini 
tashkil qiladi. Tahlillarga ko‘ra, bugungi 
kunda dunyo miqyosida maktab yoshidagi 
bolalarning 10 — 20 foizi ruhiy salomatlik 
bilan bog‘liq muammolarga uchramoqda va 
bu holat ularning aksariyati o‘n to‘rt yoshga 
to‘lgunga qadar rivojlanmoqda. Bunday 
vaziyatda maktablar bolalar hayotidagi 
asosiy tizimlardan biri sifatida o‘z faoliyati 
ko‘lamini kengaytirishi hamda bu kabi 
muammolarni hal etishda ishtirok etishi 
lozim. 

Albatta, yoshlarning o‘z bo‘sh vaqtini 
nuqul ijt imoiy tarmoqlarda o‘tkazishi 
tashvishli holat. Bu jamiyatda ilmsizlik, 
johillik, axloqsizlik tomirining yoyilishiga olib 
keladi, yoshlar ongi va madaniyatiga salbiy 
ta’sir qiladi. Bularning oldini olish uchun 
yoshlarning bo‘sh vaqtini mazmunli va 
qiziqarli tashkil etish: ta’lim muassasalarida 
sport seksiyalari, musiqa, fan to‘garaklarini 
davomiy tarzda va eng asosiysi, yoshlarni 
qiziqtira oladigan darajada uyushtirish, shu 
bilan birga, ularning ichidan iqtidorlilarini 
topib tarbiyalash zarur. 

Yana bir mulohaza. O‘quvchilarning 
gohida kichik yoshidan ishlab pul 
topishga majbur bo‘lib qolayotganligi — 
choyxonalarda, to‘yxonalarda, bozorlarda 
sarson kezayotgani ham bor haqiqat. Besh 
— o‘n so‘m pul topib, ota-onani mensimaslik, 
ularning o‘gitlarini tinglamaslik esa o‘qish, 
bilim olishga qiziqishning susayishiga sabab 
bo‘lmoqda. Bola yarimtungacha choyxona, 
to‘yxonada ishlab, bozorda arava tortib, 
ertasiga darsga kechikib kelib, kelganda 
ham sinfda mudrab o‘tirib, to‘liq ta’lim 
olarmikan? Undan ham yomoni, ana shu 
to‘yxonalarda ba’zi kattalarda ko‘rgan yomon 
odatlarni o‘zlashtirib olishi ular tarbiyasining 
buzilishiga sabab bo‘lmaydimi? Ilm o‘quv 
dargohidan, hayotdan olinishi mumkindir, 
lekin odob, tarbiya, avvalo, oilada, uyda 
olinadi. 

Shu bois aniq vazifalari va majburiyatlari 
belgi langan “Ota-onalar maktabi”ni 
shunchaki nomiga, xo‘jako‘rsinga emas, 
rasman tashkil etish lozim. Maktablarda 
ota-onalarga ularning burchi, javobgarligi, 

majburiyati to‘g‘risida bilimlar berilishi, 
bolalarga psixologik yordam ko‘rsatilishi 
kerak. Ota-onalarga farzandlarini o‘tish 
(ulg‘ayish) yoshi davrida muammolardan, 
internet, ijtimoiy tarmoqlardagi zararli 
ma’lumotlardan asrashni, tahlil qilishni, 
ma’naviy, estetik va madaniy tarbiya 
berishda nimalarga e’tibor qilmoqlikni 
o‘rgatish zarur, deb o‘ylayman. “Ota-onalar 
maktabi” saboqlari mahallada hech bo‘lmasa 
bir oyda bir marta tashkil etilishi kerak. 
Ushbu maktabda saboqlarni oliy ta’lim 
muassasalari professor-o‘qituvchilari, olimlar, 
psixologlar, diniy ulamolar, huquqshunoslar 
va umuman, tarbiya bo‘yicha yetakchi 
mutaxassislar olib borsa, nur ustiga a’lo 
nur bo‘lardi. Ana shunda “oila — maktab 
— mahalla” chambarchas bog‘langan, 
ota-onalar, ustoz-muallimlar, mahalla-ko‘y 
farzand tarbiyasida mas’uliyatni to‘la-to‘kis 
his qilgan bo‘lardi. 

Haqiqatan ham, yangi O‘zbekistonni 
shakllantirish, erkin va demokratik fuqarolik 
jamiyatini qurish, uchinchi Renessans 
poydevorini bunyod etish jarayonlari 
ketayotgan bugungi kunda ma’naviy-
ma’rifiy ishlar samaradorligini oshirish, 
yurtdoshlarimiz ong-tafakkurini yuksaltirish, 
xorij matbuoti, ayniqsa, internetdagi ijtimoiy 
tarmoqlarda “ochiqlik”, “demokratiya”, 
“ommaviy madaniyat” ko‘rinishlari ortidagi 
yot g‘oyalar, diniy-ekstremistik qarashlar 
ta’siridan, ayniqsa, yoshlarni asrashda 
jamiyat imiz ziyol i lar i ,  o‘qi tuvchi va 
murabbiylarning o‘rni va roli nihoyatda katta. 

Bugun mediamakonda madaniyatsizlik, 
ax loqs iz l ik  ko ‘ r in ish lar i ,  mi l la t imiz 

ma’naviyatiga zid bo‘lgan g‘oyalar keng 
targ‘ib etilmoqda. Bu bilan kimlardir 
o‘zlarining g‘arazli manfaati yo‘lida milliy va 
diniy qadriyatlarimizga, xalqimizning ezgulik 
hamda yaxshilikka yo‘g‘rilgan o‘ziga xos, 
umrboqiy an’analari ildiziga bolta urishga 
urinmoqda. Bunday holatga biz, ziyolilarning 
tomoshabin bo‘lib qarab turishimiz yoki 
e’tiborsiz bo‘lishimiz hech bir mezonga to‘g‘ri 
kelmaydi. 

Insoniyat tarixining barcha davrida ulug‘ 
ajdodlarimiz millatimiz sha’ni, qadr-qimmatini 
yuksaklarga ko‘tarish, milliy qadriyatlarimizni 
e’zozlash yo‘lida kurashgan, bu borada 
dunyo xalqlariga ibrat bo‘lgan. Bugun biz 
ham bu borada ko‘plarga ibrat bo‘lishimiz 
lozim. Navqiron avlodni yot va buzg‘unchi 
g‘oyalardan asrab-avaylash, ularga to‘g‘ri 
yo‘lni ko‘rsatish biz uchun ham qarz, ham 
farzdir.

Shu o‘rinda alohida ta’kidlashni istar 
edimki, Toshkent davlat iqtisodiyot universiteti 
jamoasi, professor-o‘qituvchilari ushbu 
masalaga hamisha jiddiy e’tibor qaratib 
keladi. Turli tadbirlar, bevosita muloqotlarda 
talaba yoshlarimizga internet ma’lumotlaridan 
to‘g‘ri va oqilona foydalanish, bilib-bilmasdan 
turli yot g‘oyalar ta’siriga tushib qolmaslik 
yuzasidan tushuntirishlar berib borilmoqda. 
Prezidentimizning 5-fevral kuni o‘tkazgan 
yig‘ilishida belgilangan vazifalardan kelib 
chiqib, albatta, bu borada targ‘ibot ishlarini 
kuchaytirishga, uning ilg‘or va samarali 
usullaridan keng foydalanishga yanada 
ko‘proq e’tibor qaratiladi. Jahon axborot 
makoni orqali tarqatilayotgan buzg‘unchi 
g‘oyalar, g‘arazli axborotlar, hayotimiz ziynati 
bo‘lgan odob-axloqimiz, ma’naviyatimizga 
salbiy ta’sir ko‘rsatadigan, yoshlarni 
zalolatga boshlaydigan jirkanch tasvir va 
mediamahsulotlar mohiyatini keskin fosh 
etib, oqni oq, qorani qora deb, asl haqiqatni 
yuzaga chiqarish uchun bor imkoniyatimizni 
ishga solamiz. Hech qachon unutmasligimiz 
kerak, ma’naviy kurashlar sohasida faqat va 
faqat azmu shijoat bilan dadil harakat qilgan, 
oldinga intilgan jamiyatgina maqsadiga 
yetadi.  

Muzokaralar chog‘ida Britaniya 
muzey i  neg i z i da  O ‘ zbek i s t on 
madaniyatini targ‘ib qilish, ikki mamlakat 
muzeylari o‘rtasida hamkorlikni yo‘lga 
qo‘yish masalalari muhokama qilindi.

Xususan, 2024-yil sentabrdan 2025-
yil martgacha Britaniya muzeyida 
O‘zbekiston muzey eksponatlari 
namoyish eti ladigan “Ipak yo‘l i” 
ko‘rgazmasini yuqori darajada tashkil 
qilish yuzasidan kelishib olindi.

U c h r a s h u v d a ,  s h u n i n g d e k , 
O ‘ z b e k i s t o n d a g i  m u z e y 
kolleksiyalaridan ushbu ko‘rgazmada 
namoyish etiladigan noyob eksponatlar 
ro‘yxati ham tasdiqlandi. Jumladan, 
mazkur ko‘ rgazmada Afrosiyob 
muzeyidagi elchilar tasvirlangan devoriy 
surat, Varaxshadagi qizil rangli xonadan 
olingan devoriy surat, Kofirqal’adan 
topilgan noyob o‘ymakor panno 
va So‘g‘d davriga oid eksponatlar 
namoyish etiladi.

Aytilishicha, O‘zbekistonning ilgari 
hech qayerda namoyish qilinmagan 
ayrim noyob eksponatlari Britaniya 
muzeyi ko‘rgazmasining durdonasiga 
aylanadi va bu, o‘z navbatida, 
mamlakatimiz tarixiy-madaniy merosini 
dunyoda yanada keng targ‘ib etishga 
xizmat qiladi.

Britaniya muzeyi dunyodagi qadimiy, 
eng katta va eng ko‘p tomoshabin 
keladigan muzeylardan biridir. Muzeyga 
1753-yilda qirollik shifokori va san’at 
kolleksioneri Xans Sloan tomonidan 
asos solingan. Uning ko‘rgazmalari 94 
ta galereyadan iborat, umumiy uzunligi 
4 kilometrni tashkil etadi.

Ayni paytda mazkur madaniy-tarixiy 
majmua qadimgi dunyoning noyob 
kolleksiyalariga ega jahondagi eng yirik 
tarixiy va arxeologik muzey hisoblanadi. 
Unga har yili butun dunyodan 5,5-6 
million kishi tashrif buyuradi.

“Dunyo” AA.
London

Shunday ekan, yoshlarimiz ijtimoiy tarmoqlardan zaruriy ma’lumotlar manbai sifatida 
foydalanishi maqsadga muvofiq. Xususan, global tarmoq vositasida mamlakat imijini 
rivojlantirishga yo‘naltirilgan innovatsion loyihalarni amaliyotga joriy etish, O‘zbekiston 
yoshlarining ilmiy va intellektual faoliyati, ularning ijodiy ishlari, kashfiyotlari, ixtirolari va 
ratsionalizatorlik takliflarini butun dunyoga targ‘ib qilish kechiktirib bo‘lmas vazifalardan. 
Pirovardida ijtimoiy tarmoqlar segmentini faol yoshlar ishtirokida tashqi targ‘ibot ishlarining 
samaradorligini jiddiy ravishda oshiradigan omil darajasiga olib chiqish zarur. Bu bilan 
biz navqiron avlodni turli balolardan himoya qilish, ularni ma’naviyatli, komil insonlar etib 
tarbiyalash ishiga hissa qo‘shgan bo‘lamiz. 

Sadirdin XUDOYQULOV, 
Toshkent davlat iqtisodiyot universiteti prorektori,

iqtisodiyot fanlari doktori, professor.

Madaniy aloqalar

O‘zbekiston 
muzeylaridagi 
noyob tarixiy 
eksponatlar 

Buyuk Britaniyada 
namoyish etiladi

Mamlakatimiz elchixonasi 
ko‘magida O‘zbekiston 
madaniyati va san’atini 
rivojlantirish jamg‘armasi 
hamda Madaniy meros 
agentligi vakillarining 
Londondagi Britaniya muzeyi 
rahbariyati bilan uchrashuvi 
tashkil etildi.

Kuni kecha bo‘lajak trassaning Norin 
daryosi Uychi tumanidan kesib o‘tadigan 
qismida qurilishi mo‘ljallangan ko‘prikka 
tamal toshi qo‘yildi.

— Loyiha qiymati 184,9 milliard 
so‘mga teng 481 metr uzunlikdagi yangi 
ko‘prik Respublika yo‘l qurilish direksiyasi 
buyurtmachiligida bosh pudratchi — 
“Toshkent ko‘priklardan foydalanish” 
davlat unitar korxonasi tomonidan 
bunyod etilmoqda, — deydi Uychi tumani 
hokimining birinchi o‘rinbosari Farhod 
Mamadaliyev. — Ko‘priksozlar ayni 
chog‘da qurilisholdi tayyorgarlik ishlarini 
nihoyasiga yetkazib, asosiy yumushlarga 
kirishdi. 

Ma’lumot uchun, Namangan viloyati 
avtomobil yo‘llari rivojiga xizmat qiladigan 
yangi ko‘prikni 2025-yilning uchinchi 
choragida to‘la bitkazish rejalashtirilgan.

Qudratilla NAJMIDDINOV 
(“Xalq so‘zi”).

Inshootning tantanali ochilish 
marosimida Ekologiya, atrof-
m u h i t n i  m u h o f a z a  q i l i s h 

va iqlim o‘zgarishi vaziri Aziz 
Abduhakimov, Samarqand viloyati 
hokimi o‘rinbosari Rustam Qobilov, 

turizm biznesi hamda ommaviy 
axborot vositalari vakillari ishtirok 
etdi.

—  K e y i n g i  y i l l a r d a 
O‘zbekiston turizm bozoriga 
“Hi l ton” ,  “ In terCont inenta l ” , 
“Hyatt”, “Radisson”, “Minyoun”, 
“ M o v e n p i c k ” ,  “ Wu n d h a m ” , 
“Ramada”, “Accor” va boshqa 
jahonga mashhur mehmonxona 
tarmoqlari kirib keldi, — dedi Aziz 

Abduhakimov. — Buning zamirida, 
a lbat ta ,  dav la t imiz  rahbar i 
rahnamoligida turizm sohasida 
amalga oshir i layotgan keng 
ko‘lamli islohotlar, ishbilarmonlik 
muh i t in i  yaxsh i lash  uchun 
yaratilgan qulay shart-sharoitlar 
mujassam.

Samarqandda, shuningdek, 
“Ipak yo‘li” turizm va madaniy 
meros xalqaro universitetining 

yangi talabalar turarjoyi binosi 
ham foydalanishga topshirildi. U 
400 o‘ringa mo‘ljallangan bo‘lib, 
bu yerda xorij iy va mahalliy 
talabalar uchun barcha shart-
sharoit yaratildi. Shuningdek, sport 
to‘garaklari, kutubxona faoliyati 
yo‘lga qo‘yilgan. 

Abdulaziz YO‘LDOSHEV
(“Xalq so‘zi”).

Turizm rivojiga xizmat qiladi

Infratuzilma

“Silk Road Samarkand” xalqaro turizm markazida “Hilton 
Samarkand Regensi” mehmonxonasi ochildi. Mazkur 
zamonaviy mehmonxonada tadbirlar uchun umumiy sig‘imi 
880 kishiga mo‘ljallangan uchta ko‘p funksiyali konferensiya 
zali mavjud.

Norin daryosi 
ustiga yangi 

ko‘prik 
quriladi

Qulaylik

Namanganda Uchqo‘rg‘on va Norin 
tumanlarini viloyat markazi bilan 
bog‘lovchi yangi yo‘l qurilishi loyihasi 
tasdiqlangan. 17,5 kilometr uzunlikda 
barpo etiladigan mazkur trassa 
hozirgi kunga qadar xizmatda bo‘lgan 
eski avtomobil yo‘lida vujudga kelgan 
tirbandlikni bartaraf qilish barobarida 
hududdagi aholi punktlarini yanada 
obodonlashtirish hamda yo‘lbo‘yi 
infratuzilmasini rivojlantirish imkonini 
beradi. 

— Qaysi bir kuni nevaram Asadbekni 
izlab, uni mahalladoshimiz Shahnozaxon 
tashabbusi bilan ochilgan kutubxonadan 
topdim, — deydi u. — Ochig‘i, bundan juda 
xursand bo‘ldim. Sizga  aytsam, oilamizda 
nevaralar qo‘liga kitob tutgan mahal ularni 
boshqa yumush bilan chalg‘itmaslik odati 
bor. Axir kitob — bilim manbai. Undan olgan 
bilim bilan birni emas, mingni yiqish mumkin.

Darvoqe, bundan to‘qqiz oycha avval 
mamlakatimizning shu chekka mahallasida 
yashovchi Shahnoza Navro‘zova sa’y-
harakati bilan kutubxona ochilgan va bu 
nafaqat viloyat, balki respublikamizda 
ham ko‘pchilik e’tiborini o‘ziga tortgan edi. 

Voqealar rivojidan o‘zib aytish lozimki, 
Yoshlar ishlari agentl igi rahbariyati 
tomonidan bu kutubxonaga “ Ibrat 
farzandlari” loyihasi doirasida 12 ta planshet 
sovg‘a qilindi.

— Qishlog‘imizdagi 29-umumta’lim 
maktabida o‘qiganman, — deydi Shahnoza 
Navro‘zova. — Keyin Nizomiy nomidagi 
Toshkent davlat pedagogika universitetida 
tahsil oldim. Poytaxtimizdagi akademik 
litsey va o‘quv markazlarida ishladim. Besh 
yilcha Turkiyaning Istanbul shahrida ham 
o‘qib, ham ishladim. Qayerda bo‘lmay meni 
bolalikdagi orzu — qishlog‘imizda kutubxona 
ochish niyati tark etmadi. Kitoblarim, 

kamtarona bo‘lsa ham sarmoyam bor edi.
Ona yurtga qaytgan Shahnoza amaliy 

ishga kirishdi. Tuman hokimligi va boshqa 
xayrixoh tashkilotlar ko‘magi bilan unga 
qadrdon maktabidan xona ajratib berildi. 
Tinib-tinchimas qiz ijtimoiy tarmoqdagi 
sahifalari orqali savobtalab insonlarga 
murojaat yo‘lladi. Natijada ham kitob 
ta’minoti, ham mablag‘ masalasida yordam 
kela boshladi. Yutuqlar esa hayratlanarli: 
qisqa muddat ichida mahallaning 300 dan 
ziyod xonadonlariga kutubxona kitoblari 
kirib keldi. 

Ayni paytda bu ziyo maskani a’zolari soni 
400 nafardan oshdi. Hozir bu yerda jahon 

va o‘zbek adabiyoti, turli fan va sohalarga 
oid, shuningdek, xorijiy tillarni o‘rganishga 
mo‘ljallangan 2200 dan ziyod kitoblar bor. 
Shahnoza bir qator nashriyotlar bilan aloqani 
ham o‘rnatgan. Kutubxona a’zolari bu yerda 
mutolaadan tashqari, shaxmat-shashka 
o‘ynash, internet vositasida xorijiy tillarni 
o‘rganish imkoniyatiga ega.

Aytmoqchi, har kuni kech soat 23 ga 
qadar kutubxona chirog‘i o‘chmaydi. Bu 
yerda 13 yoshdan kichik kitobxonlar va 
yoshi katta a’zolar bilan alohida-alohida u 
yoki bu kitob muhokamasi ham o‘tkaziladi. 
Turli nominatsiyalar bo‘yicha g‘oliblar nomi 
aniqlanadi. 

Maqolamiz boshida nomini tilga olganimiz 
Jo‘raqul otaga kelsak, uning o‘zidan 
tashqari, ikki qizi, besh nafar nevarasi ham 
kutubxonaning faol a’zosi sanaladi.

— Yaqinda huzurimizga uch-to‘rt nafar 
ayol kutubxonani izlab keldi, — deydi 
“Muxtor” mahalla fuqarolar yig‘ini raisi 
Yangiboy Jo‘rayev. — Surishtirsam, ular 
qo‘shni Qorako‘l tumanidan ekan. “Bu 

yerdagi kutubxona daragini eshitib unga a’zo 
bo‘lgani keldik”, deyishdi. Shunda Shahnoza 
qizimizning bu xayrli tashabbusidan ko‘ksim 
tog‘dek bo‘ldi. Buyog‘ini so‘rasangiz, 
mahallamiz jinoyatdan xoli hudud sanaladi. 
Bunda shu kutubxonaning ham salmoqli 
hissasi bor, albatta. Chunki u aholimiz, 
ayniqsa, yoshlarimizning bo‘sh vaqtini 
mazmunli, foydali o‘tkazishda qo‘l kelyapti. 
Masalaning shu tomonlarini hisobga olib, 
uni moliyalashtirish masalasi o‘ylab ko‘rilsa, 
ayni muddao bo‘lardi. Chunki u ayni paytda 
shaxsiy sarmoya va homiylar ko‘magi 
evaziga faoliyat ko‘rsatmoqda.

Bu gapda jon bor, albatta. Kitob insonni 
to‘g‘ri yo‘lga boshlaydi. Tafakkurini boyitadi, 
aqlini charxlaydi. Oqu qorani tanitadi, uni 
mustaqil hayotga tayyorlaydi. Modomiki 
shunday bo‘lgach, bunday beminnat 
ziyo maskani har tomonlama qo‘llab-
quvvatlanishga munosibdir.

Istam IBROHIMOV
(“Xalq so‘zi”).

Kitobxonlik

“Nevaramni izlab, kutubxonadan topdim”
Jo‘raqul Maxsimov 74 yoshda. Turmushning achchiq-

chuchugini totgan bu otaxon bilan suhbatlashgan kishi 
hayotning qadr-qimmati, o‘g‘il-qizlar tarbiyasi bilan bog‘liq 
bilimi, dunyoqarashini boyitib oladi. Bu bejiz emas. Buxoro 
viloyatining Olot tumanidagi Muxtor mahallasida yashovchi  
otaxon esini tanibdiki, kitob mutolaa qiladi.

Nuqtai nazar

Shu yilning 5-fevral kuni Prezidentimiz raisligida ijtimoiy sohalardagi ustuvor 
vazifalar muhokamasi yuzasidan o‘tkazilgan videoselektor yig‘ilishida ta’lim, 
sog‘liqni saqlash, madaniyat va sport sohalari ko‘rib chiqildi, ustuvor vazifalar 
belgilandi. Muhokama markazida bo‘lgan masalalar barchamizga daxldor. 
Ayniqsa, ilm-fan, ta’lim sohasi — hayot-mamotimiz. U ertangi kunimizni belgilab 
beradi.


